
అన్ని తరహా వార్త లు..  కథనాలు... 
ఎలాంటి ఆంక్షలు లేకుండా రాయాలనుకుంటున్నారా? 

మీ కలాలకు పదును పెట్టండి....

జయభేరి దినపత్రి క,
జయభేరి ఛానల్‌లో 

నిఖార్ సైన జర్నలిస్టు లుగా 
నిలబడాలనుకుంటున్నారా?

ప్ర‌ఖ్యాత వ్య‌వ‌సాయ శాస్త్ర ‌వేత్త  
ఎంఎస్ స్వామినాథ‌న్ క‌న్నుమూత

- జయభేరి, హైద‌రాబాద్‌, సెప్టెంబర్ 28  

 భార‌తీయ హ‌రిత విప్లవానికి జాతిపిత‌గా కీర్తించ‌బ‌డే ప్ర‌ఖ్యాత వ్య‌వ‌సాయ శాస్త్ర‌వేత్త ఎంఎస్ 
స్వామినాథ‌న్ ఇవాళ క‌న్నుమూశారు. ఆయ‌న వ‌య‌సు 98 ఏళ్లు . భార‌తీయ వ్య‌వ‌సాయ 
రంగంలో ఆయ‌న అనేక విప్ల‌వాత్మ‌క మార్పుల‌ను సృష్టించారు. అత్య‌ధిక స్థా యిలో దిగుబ‌డి-
ని ఇచ్చే అనేక వ‌రి వంగ‌డాల‌ను ఆయ‌న డెవ‌ల‌ప్ చేశారు. త‌క్కువ ఆదాయం ఉన్న రైతుల‌కు 
.. దిగుబ‌డిని పెంచే అనేక ప‌ద్ధ‌తుల‌ను ఆయ‌న నేర్పారు.1987లో స్వామినాథ‌న్‌కు వ‌ర‌ల్డ్  
ఫుడ్ ప్రైజ్ అవార్డు  ద‌క్కింది. ఆ త‌ర్వాత ఆయ‌న చెనన్ైలో ఎంఎస్ స్వామినాథ‌న్ రీస‌ర్చ్ ఫౌండే-
ష‌న్‌ను ఏర్పాటు చేశారు. స్వామినాథ‌న్ అనేక అంత‌ర్జా తీయ అవార్డు ల‌ను గెలుచుకున్నారు. 
1971లో ఆయ‌న రామ‌న్ మెగ‌స్సేసే అవార్డును  సొంతం చేసుకున్నారు. 1986లో ఆల్బ‌ర్ట్ 
ఐన్‌స్టీన్ వ‌ర‌ల్డ్  సైన్స్ అవార్డు  ఆయ‌న్ను వ‌రించింది.స్వామినాథ‌న్‌కు భార్య మీనాతో పాటు 
ముగ్గు రు కుమార్తెలు సౌమ్యా స్వామినాథ‌న్‌, మ‌ధురా స్వామినాథ‌న్‌, నిత్యా స్వామినాథ‌న్‌ 
ఉన్నారు. ప్ర‌పంచ ఆరోగ్య సంస్థ‌లో సౌమ్యా స్వామినాథ‌న్‌.. చీఫ్ సైంటిస్టు గా ఉన్న విష‌యం 
తెలిసిందే.

జమిలి ఎన్నికల సాధ్యాసాధ్యాలపై నివేదిక రూపక-
ల్పనకు తుది రూపు ఇవ్వలేదనన్నారు లా కమిషన్‌ 
ఛైర్మన్‌ జస్టిజ్‌ రితురాజ్‌ అవస్తీ. దేశ వ్యాప్తంగా 
ఒకేసారి ఎన్నికల నిర్వహణకు సంబంధించిన 
కసరత్తు జరుగుతోందన్నారు. నివేదిక రూపకల్పన 
పూర్తి చేసేందుకు ఎలాంటి టైమ్ లేదని స్పష్టం 
చేశారు. జమిలి ఎన్నికల నివేదిక రూపకల్పన 
కొంత పని చేయాల్సి ఉందన్న అవస్తీ,  నివేదిక 
ఖరారు చేయడానికి మరికొంత సమయం పడుతుం-

దని వెల్లడించారు. దేశంలో పంచాయతీల నుంచి 
పార్లమెంటు వరకు అన్ని స్థా యుల్లో  ఎన్నికలను 
ఒకేసారి నిర్వహించాలని కేంద్ర ప్రభుత్వం ఎప్పటి-
నుంచో ప్రయత్నం జరుగుతోందని చెప్పారు. పోక్సో 
చట్టం, ఆన్‌లైన్‌ ఎఫ్‌ఐఆర్‌లపై నివేదికలను ఖరారు 
చేసి న్యాయ మంత్రిత్వశాఖకు పంపినట్టు  చెప్పారు. 
దేశంలో పంచాయతీల నుంచి పార్లమెంటు వరకు, 
అన్ని స్థా యిల్లో  ఎన్నికలను ఒకేసారి నిర్వహించాల-
ని కేంద్ర ప్రభుత్వం ఎప్పటినుంచో ప్రయత్నిస్తోంది. 
అందులో

చంద్రబాబు తర్వాత ఎవరు? లోకేషా? రామోజీరావా? నెక్స్ట్ 
అరెస్టు  ఎవరిది? అంటే అందరి చూపు లోకేష్ వైపే కనిపించింది. 
ఆ మధ్యన లండన్ పర్యటన ముగించుకుని ఏపీకి చేరుకున్న సీఎం 
జగన్ సిఐడి ముఖ్యులతో పాటు ఉన్నతాధికారులతో ప్రత్యేకంగా 
సమావేశమయ్యారు. లోకేష్ ను ఎందుకు విడిచి పెట్టా రు అని ప్ర-
శ్నించారు. రామోజీరావు, దేవినేని ఉమా, కొలికిపూడి శ్రీనివాసరా-
వు వంటి వారిని టార్గెట్ చేయాలని ఆదేశాలు ఇచ్చినట్లు  ప్రచారం 
జరిగింది. అయితే అంతటితో ఆ జాబితా ఆగలేదని.. నారా 
భువనేశ్వరి, బ్రాహ్మణిల పై సైతం కేసులు నమోదు చేయాలని 
సీఎం జగన్ ఆదేశాలు ఇచ్చినట్లు  జోరుగా ప్రచారం సాగుతోంది.
తనను అవినీతిపరుడుగా ముద్ర వేయడంలో చంద్రబాబు పాత్ర 

అధికమని ఏపీ సీఎం జగన్ అనుమానిస్తున్నారు. తనను అన్యా-
యంగా కేసుల్లో  ఇరికించి పైశాచిక ఆనందం పొందుతున్న ప్రతి 
ఒక్కరి అంతు చూడడమే లక్ష్యంగా పావులు కదుపుతున్నారు. 
తనపై గోబెల్స్ ప్రచారం చేయడంలో ముందున్న రామోజీరావు 
తో పాటు తన కేసుల్లో  ప్రమేయం ఉన్న కుటుంబాలను సైతం జగన్ 
విడిచిపెట్టలేదు. నాడు తనపై కేసులు వేయడంలో కీలక పాత్ర 
పోషించిన కింజరాపు ఎర్రన్నాయుడు కుటుంబాన్ని సైతం జగన్ 
వెంటాడిన సంగతి తెలిసిందే. ఎర్రన్న సోదరుడు అచ్చెనాయుడుని 
ఎలా టార్గెట్ చేశారో అందరికీ తెలిసిన విషయమే. తాజాగా చం-
ద్రబాబు పై పడ్డా రు. ఒక్క చంద్రబాబుతో సరిపెట్టడం లేదు. ఆయన 
కుమారుడు తో పాటు కుటుంబ సభ్యులపై సైతం కేసులు నమోదు 
చేయించాలన్న కృత నిశ్చయంతో

దేశం రాజకీయాల్లో  ప్రభావం చూపే పార్టీలు ప్రస్తుతం 
రెండే. ఒకటి అధికార బీజేపీ, రెండోది ప్రతిపక్ష కాంగ్రెస్‌. 
75 ఏళ్ల స్వతంత్ర భారతంలో ఈ రెండు పార్టీలు లేకుండా 
ప్రభుత్వాలు ఏర్పాటు చేసిన సందర్భంగా అరుదు. 
ఏర్పాటు చేసినా అవి పూర్తిగా కొనసాగలేదు. దీంతో 
వచ్చే ఎన్నికల్లో  కూడా ఈ రెండు పార్టీలే కీలక పాత్ర పో-
షించనున్నాయి. వరుసగా రెండుసార్లు  అధికారంలోకి 
వచ్చిన బీజేపీని ఓడించేందకు కాంగ్రెస్‌ ఆధ్వర్యంలోని 
యూపీఏను మరింత బలోపేతం చేశారు. ప్రాంతీయ పా-
ర్టీలతోపాటు జాతీయ పార్టీలైన ఆప్, తృణమూల్‌ కాంగ్రె -
స్‌ను ఈ కూటమిలో చేరుకుని ఇండియా పేరుతో కలిసి 

వెళ్తున్నారు. ఈ కూటమి లక్ష్యం బీజేపీని గద్దె దించడమే. 
ఇండియా కూటమి బలంగా తయారవతుంటే.. బీజేపీ 
సారథ్యంలోని ఎన్‌డీఏ కూటమి నుంచి మిత్రులు 
బయటకు వస్తున్నారు. మూడేళ్ల క్రితం చిరకాల మిత్రప-
క్షం శివసేన ఎన్డీఏ నుంచి యబటకు వచ్చింది. ఏడాది 
క్రితం అకాళీదల్, ఆతర్వాత జనతాదళ్‌(యూ) ఎన్డీఏను 
వీడాయి. తాజాగా ఏఐఏడీఎంకే కూడా కూడా ఎన్డీఏ 
నుంచి బయటకు వచ్చింది. అయితే ఇటీవల జేడీఎస్‌ 
ఎన్డీఏలో చేరడం ఊరటనిచ్చే అంశం.బీజేపీ వరుసగా 
రెండుసార్లు  సొంతంగానే కేంద్రంలో ప్రభుత్వం ఏర్పాన -
టు చేసే మెజారిటీ సాధించింది. అయినా మిత్ర ధర్మాని 
పాటిస్టూ  ఎన్డీఏ

అక్టో బరు మొదటి వారంలో శాసనసభ ఎన్నికల నోటిఫికేషన్‌ రానుంది. మొదటి వారంలో 
కేంద్ర ఎన్నికల సంఘం పర్యటన ముగిసిన తర్వాత రెండు, మూడు రోజుల్లో  షెడ్యూల్ 

వస్త ుంది. మొదటి విడతలోనే తెలంగాణలో ఎన్నికలు జరిగే అవకాశం ఉంది. ఎన్నికలకు 
సాదాసీదాగా వెళ్లకూడదని.. మెరుపులాంటి  పథకాలు  ప్రకటించి వెళ్లా లని కేసీఆర్ అను-
కుంటున్నారు. అందులో భాగంగానే కేబినెట్ భేటీ జరగబోతోందని తెలుస్త ోంది.ఎన్నికల 
షెడ్యూల్ వచ్చే గడువు దగ్గర పడుతూండటంతో అధికార బీఆర్‌ఎస్‌ అందుకనుగుణంగా 
స్పీడు పెంచుతోంది. ఎలక్షన్‌ తాయిలాల్లో  భాగంగా సీఎం కేసీఆర్‌ ఓటర్లకు మరిన్ని హామీ -
లివ్వనున్నారు. ఈ హామీలు, తాయిలాలపై చర్చించేందుకోసం రాష్ట్ర  మంత్రివర్గం ప్రత్యేకం -

గా భేటీ కానుంది. ప్రస్తు త సర్కారుకు దాదాపు ఇదే ఆఖరి క్యాబినెట్‌ కానుంది. 

హైదరాబాద్‌లో గణేష్ నిమజ్జనోత్సవం కోలాహలంగా సాగుతోంది. వేల మంది భక్తు ల నడుమ గణేష్ శోభాయాత్రలు ఘనంగా సాగుతుండగా.. ఖైరతాబాద్ వినాయక 
నిమజ్జనం పూర్తి అయింది. పోలీసుల భారీ బందోబస్తు  నడుమ ఖైరతాబాద్ వినాయకుడు గంగమ్మ ఒడిని చేరాడు. ఖైరతాబాద్‌ గణేషుడి వద్ద  బుధవారం అర్ధరాత్రి 
దర్శనాలు నిలిపేశారు. గురువారం వేకువ జామునే ఖైరతాబాద్‌ పార్వతీ తనయుడి విగ్రహాన్ని తరలించడం ప్రారంభించారు. వినాయక నిమజ్జనానికి ప్రభుత్వం 
ప్రత్యేక ఏర్పాట్లు చేసిం ది. ఆర్టీఏ తరఫున 2 వేల వాహనాలు, జీహెచ్‌ఎంసీ 250కిపైగా క్రేన్లు ఏర్పాటు చేశారు. ఎప్పటికప్పుడు పారిశుద్ధ్య నిర్వహణకు మూడు వేల 
మంది సిబ్బందిని నియమించారు. 50 వేల మంది పోలీసులతో భారీగా బందోబస్తు ని ర్వహించారు. నిమజ్జనానికి హుసేన్ సాగర్‌తో పాటు 33 చెరువులను సిద్ధం 
చేసింది ప్రభుత్వం. ఇక్కడ 250 మంది స్విమ్మర్లు , 400 మంది డీఆర్‌ఎఫ్‌ బృందాలను రెడీ చేశారు. హైకోర్టు  ఆదేశాల మేరకు ప్లాస్ట ర్ ఆఫ్‌ పారిస్‌ విగ్రహాల నిమ-
జ్జనానికి ప్రత్యేకంగా వంద వరకు కృత్రిమ చెరువులు నిర్మించారు. నిమజ్జనం సందర్భంగా ట్యాంక్‌బండ్‌, పీవీ మార్గ్‌ పరిసరాల్లో  ఉన్న పార్కులన్నీ మూసివేస్తున్నా రు. 
వినాయకుడి శోభాయాత్రలు జరిగే దారుల్లో  సాధారణ వాహనాల రాకపోకలకపై ట్రాఫిక్ పోలీసులు ఆంక్షలు విధించారు. ఉదయం 6 గంటల నుంచి శుక్రవారం  
ఉదయం 10 గంటల వరకూ ఈ ఆంక్షలు అమల్లో  ఉంటాయి. 

ఇవాళే చివరి 
కేబినెట్

గంగమ్మ ఒడిని చేరిన 

గణేశుడు
అవినీతి మరక అంటించేశారుగా..

ఎవ్వరికి అంతుపట్టని వ్యూహం

మిత్రులు దగ్గరకు వచ్చేదెలా..

జమిలీకి టైమ్ లైన్ లేదు

2

2

మిగతా 2 లో

మిగతా 2 లోమిగతా 2 లో

బిఆర్ఎస్ 
నాయకులకు 
బిఎల్ఆర్ 
భరోసా 3

అంతర్రాష్ట్ర  గంజాయి 
స్మగ్లింగ్ ముఠా అరెస్ట్

- జయభేరి, మంచిర్యాల :
అంతర్రాష్ట్ర గంజాయి స్మగ్లింగ్ ముఠాను మంచిర్యాల జిల్లా  శ్రీరాం-
పూర్ పోలీసులు అరెస్ట్ చేశారు. నాలుగు రోజుల క్రితం జీఎం కార్యా-
లయం వద్ద గంజాయి తరలిస్తున్న ట్రాక్టర్ బోల్తాపడింది. ఇటుకల 
మధ్యలో గంజాయి బ్యాగులను ఉంచి తరలిస్తుండగా ట్రాక్టర్ అదుపు -
తప్పి బోల్తా పడింది. సమాచారం అందిన వెంటనే పోలీసులు అక్కడకు 
చేరుకుని విచారించగా.. బోల్తా పడ్డ ట్రాక్టర్ ఒడిషా నుంచి మంచిర్యాల 
మీదగా మహారాష్ట్రకు తరలిస్తున్నట్టు  నిర్ధార ించారు. దాదాపు 93లక్షల 
రూపాయల విలువైన 465 కిలోల గంజాయి స్వాధీనం చేసుకున్నారు. 
ఇద్దరు నిందితులను అరెస్ట్ చేయగా.. ప్రధాన నిందితుడు పరారీలో 
ఉన్నాడు. ప్రధాన నిందితుడి కోసం రెండు స్పెషల్ టీమ్స్ ద్వారా గాలి-
స్తున్నట్టు  రామగుండం సీపీ రెమా రాజేశ్వరి వెల్లడించారు...

అక్టో బరు మొదటి వారంలో శాసనసభ ఎన్నికల 
నోటిఫికేషన్‌ రానుంది. మొదటి వారంలో కేంద్ర 
ఎన్నికల సంఘం పర్యటన ముగిసిన తర్వాత 
రెండు, మూడు రోజుల్లో  షెడ్యూల్ వస్తుంది. మొదటి 
విడతలోనే తెలంగాణలో ఎన్నికలు జరిగే అవకాశం 
ఉంది. ఎన్నికలకు సాదాసీదాగా వెళ్లకూడదని.. మె-
రుపులాంటి  పథకాలు  ప్రకటించి వెళ్లా లని కేసీఆర్ 
అనుకుంటున్నారు. అందులో భాగంగానే కేబినెట్ 
భేటీ జరగబోతోందని తెలుస్తోంది.ఎన్నికల షెడ్యూల్ 
వచ్చే గడువు దగ్గర పడుతూండటంతో అధికార బీ-
ఆర్‌ఎస్‌ అందుకనుగుణంగా స్పీడు పెంచుతోంది. 
ఎలక్షన్‌ తాయిలాల్లో  భాగంగా సీఎం కేసీఆర్‌ ఓట-
ర్లకు మరిన్ని హామీలివ్వనున్నారు. ఈ హామీలు, తా-
యిలాలపై చర్చించేందుకోసం ఈనెల 29న రాష్ట్ర 
మంత్రివర్గం ప్రత్యేకంగా భేటీ కానుంది. ప్రస్తుత 
సర్కారుకు దాదాపు ఇదే ఆఖరి క్యాబినెట్‌ కానుంది. 
ప్రతిపక్ష కాంగ్రెస్‌ ఇటీవల ఆరు గ్యారెంటీలను ప్రక-
టించింది. వీటిపై విస్తృత ప్రచాతరం చేస్తున్నారు. 

వాటికి ధీటుగా బీఆర్‌ఎస్‌ మ్యానిఫెస్టోను  రూపొం-
దించాలని సీఎం కేసీఆర్‌ నిర్ణయించారు. గత ఎన్నిక-
ల్లో  పింఛన్‌దారులు, రైతులు గెలిపించారు. ఈసారి 
కూడా వారే తమ పార్టీని ఆదుకుంటారని కేసీఆర్‌ 
భావిస్తున్నారు. అందువల్ల ఆసరా పింఛన్ల పెంపు, 
రైతు బంధు కింద ఇచ్చే ఆర్థిక సాయం పెంపు 
తదితరాంశాలను ఎన్నికల ప్రణాళికలో ఆయన 
చేర్చనున్నట్లు గా బీఆర్ఎస్ వర్గా లు చెబుతున్నా-
యి. నామినేటెడ్‌ కోటాలో ఎమ్మెల్సీలుగా గతంలో 
మంత్రివర్గం సిఫారసు చేసిన దాసోజు శ్రవణ్‌, కుర్ర 
సత్యనారాయణ పేర్లను గవర్నర్‌ డాక్టర్‌ తమిళి సై 
సౌందర రాజన్‌ తిరస్కరించారు. అయితే కేసీఆర్ 
మాత్రం వారి అభ్యర్థిత్వాల విషయంలో వెనక్కి 
తగ్గకూడదని అనుకుంటున్నారు.  మరోసారి క్యా-
బినెట్‌ వారి పేర్లను ఆమోదించి, గవర్నర్‌కు తిరిగి 
సిఫారసు చేయాలని అనుకుంటున్నారు.వీరిద్దరిపై 
ఎలాంటి కేసులు లేవు. రాజకీయ నేతలు అయి 
ఉండవచ్చు కానీ దాసోజు శ్రవణ్ ఫ్రొఫెసర్ అని.. 
కుర్రా సత్యనారాయణ కార్మిక వర్గా ల నేత అని 

చెబుతున్నారు. వారిద్దరూ గవర్నర్ కోటాలో అర్హత 
ఉందని చెబుతున్నారు. ఏదైనా ఫైల్ గవర్నర్ తిరస్క-
రించినప్పుడు అదే ఫైల్ నుంచి రెండో సారి పంపితే 
ఖచ్చితంగా ఆమోదించాల్సి ఉంటుందని చెబుతు-
న్నారు. గవర్నర్‌కు అంతకు మించి అధికారాలు 
ఉండవని టీఆర్ఎస్ నేతలు కూడా భావిస్తున్నారు. 
ఉద్యోగుల డీఏ పెంపు, వారికి సంబంధించిన ఇతర 
ప్రధానాంశాలు ఎన్నికల ప్రణాళికలో ఉండబోతు-
న్నాయి. 2018లో ముందస్తు ఎన్నికల సందర్భం-
గా బీఆర్‌ఎస్‌ ‘నిరుద్యోగ భృతి’ని ఇస్తామంటూ 
ప్రకటించింది. కానీ అమలు చేయలేదు. అందుకే 
రాష్ట్రంలోని నిరుద్యోగుల కోసం ఏదైనా ఒక పథకా-
న్ని ప్రవేశపెట్టే అవకాశముంది. దళిత బంధు, బీసీ, 
మైనారిటీ బంధు పథకాలు తమకు రాజకీయంగా 
లబ్ది చేకూరుస్తాయని భావిస్తున్న సీఎం కేసీఆర్‌… 
వాటి తరహాలోనే మహిళా బంధు పథకానికి రూప-
కల్పన చేయబోతున్నారని అధికార పార్టీ వర్గా లు 
చెబుతున్నాయి. వీటన్నింటిపై మంత్రివర్గంలో 
చర్చించనున్నట్లు గా తెలుస్తోంది.     

హైదరాబాద్‌లో గణేష్ నిమజ్జనోత్సవం కోలాహలంగా 
సాగుతోంది. వేల మంది భక్తుల నడుమ గణేష్ శోభాయా-
త్రలు ఘనంగా సాగుతుండగా.. ఖైరతాబాద్ వినాయక 
నిమజ్జనం పూర్తి అయింది. పోలీసుల భారీ బందోబస్తు 
నడుమ ఖైరతాబాద్ వినాయకుడు గంగమ్మ ఒడిని 
చేరాడు. ఖైరతాబాద్‌ గణేషుడి వద్ద బుధవారం అర్ధరాత్రి 
దర్శనాలు నిలిపేశారు. రాత్రి 12 గంటలకు చివరి పూజ 
నిర్వహించారు. గురువారం వేకువ జామునే ఖైరతాబా-
ద్‌ పార్వతీ తనయుడి విగ్రహాన్ని తరలించడం ప్రారం-
భించారు.వినాయక నిమజ్జనానికి ప్రభుత్వం ప్రత్యేక 
ఏర్పాట్లు  చేసింది. ఆర్టీఏ తరఫున 2 వేల వాహనాలు, 
జీహెచ్‌ఎంసీ 250కిపైగా క్రేన్లు  ఏర్పాటు చేశారు. ఎప్ప-
టికప్పుడు పారిశుద్ధ్య నిర్వహణకు మూడు వేల మంది 
సిబ్బందిని నియమించారు. 50 వేల మంది పోలీసుల-
తో భారీగా బందోబస్తు నిర్వహించారు. నిమజ్జనానికి 
హుసేన్ సాగర్‌తో పాటు 33 చెరువులను సిద్ధం చేసింది 
ప్రభుత్వం. ఇక్కడ 250 మంది స్విమ్మర్లు , 400 మంది 
డీఆర్‌ఎఫ్‌ బృందాలను రెడీ చేశారు. హైకోర్టు  ఆదేశాల 
మేరకు ప్లాస ్టర్ ఆఫ్‌ పారిస్‌ విగ్రహాల నిమజ్జనానికి ప్ర-
త్యేకంగా వంద వరకు కృత్రిమ చెరువులు నిర్మించారు.
నిమజ్జనం సందర్భంగా రాత్రి రెండు గంటల వరకు 
మెట్రో సర్వీస్‌లు పొడిగించారు. ఖైరతాబాద్‌, లక్డీకపూ-
ల్‌, గాంధీభవన్‌, నాంపల్లి మెట్రో స్టేషన్లలో అదనపు 
సిబ్బందిని నియమించారు. నిమజ్జనం సందర్భంగా 
ట్యాంక్‌బండ్‌, పీవీ మార్గ్‌ పరిసరాల్లో  ఉన్న పార్కులన్నీ 
మూసివేస్తున్నారు. వినాయకుడి శోభాయాత్రలు జరిగే 
దారుల్లో  సాధారణ వాహనాల రాకపోకలకపై ట్రాఫిక్ 
పోలీసులు ఆంక్షలు విధించారు. ఉదయం 6 గంటల 

నుంచి శుక్రవారం  ఉదయం 10 గంటల వరకూ ఈ 
ఆంక్షలు అమల్లో  ఉంటాయి. బాలాపూర్ నుంచి ఎన్టీఆర్ 
మార్గ్ వరకు ప్రధాన శోభాయాత్రతో పాటు, ఊరేగింపు 
జరిగే రహదారుల్లో  సాధారణ ప్రజల వాహనాల రాకపో-
కలపై నిషేధం ఉంటుంది.చంచల్ గూడ జైలు చౌరస్తా, 
మూసారంబాగ్, చాదర్ ఘాట్ బ్రిడ్జి, సాలార్జంగ్ బ్రిడ్జి, 
అఫ్జల్ గంజ్, పుత్లీబౌలి చౌరస్తా, ట్రూప్ బజార్, జామ్ 
బాగ్ క్రాస్ రోడ్స్, కోఠి ఆంధ్రాబ్యాంకు వద్ద వాహనాలను 
డైవెర్ట్ చేశారు. కర్బలా మైదానం, బుద్ధ భవన్, సెయిలింగ్ 
క్లబ్, నల్లగుట్ట కూడలి వైపు నుంచి నెక్లెస్ రోడ్డు , అప్పర్ 
ట్యాంక్‌ బండ్‌పైకి అనుమతి ఉండదు. సికింద్రాబాద్‌లో 
సీటీవో, వైఎంసీఏ, ప్యారడైజ్ చౌరస్తా, ప్యాట్నీ చౌరస్తా, 
బాటా, ఘాన్స్ మండీ వద్ద వాహనాలను మళ్లిస్తున్నారు. 
టోప్ ఖానా మసీదు, అలస్కా హోటల్ కూడలి, ఉస్మాన్ 
గంజ్, శంకర్ బాగ్, సీనా హోటల్, ఎగ్జిబిషన్ మైదానం 
సమీపంలోని అజంతా గేట్, ఆబ్కారీ లేన్, తాజ్ ఐలాండ్, 
ఏఆర్ పెట్రోల్ పంపు వద్ద వాహనాల మళ్లించారు. ఎన్టీ-
ఆర్ మార్గ్‌లో వినాయకుడిని నిమజ్జనం చేసిన తర్వాత 
నిర్వాహకులు ఖాళీ వాహనాలను నెక్లెస్ రోటరీ, ఖైరతా-
బాద్ ఫ్లైఓవర్, కేసీపీ మీదుగా తీసుకెళ్తున్నారు. అప్పర్ 
ట్యాంక్ బండ్‌పై నిమజ్జనం చేసిన వారు వాహనాలను 
చిల్డ్రన్స్ పార్క్, డీబీఆర్ మిల్స్, కవాడిగూడ, ముషీరా-
బాద్ మీదుగా వెళ్తున్నాయి. బైబిల్ హౌజ్ రైల్ ఓవర్ బ్రిడ్డి 
మీదుగా లారీలను అనుమతించడం లేదు
ఎటూ చూసిన జనసంద్రమే
ఎటు చూసినా జనసంద్రమే.. ఇసుకేస్తే రాలనంత 
జనంతో ట్యాంక్ బండ్ పరిసరాలు కిటకిటలాడాయి. 
ఖైరతాబాద్ గణేశ్ ఎదుట భక్తులతో పాటు.. పోలీసులు 
కూడా డ్యాన్స్ వేసి అందరినీ ఆకట్టుకున్నా రు.ఇదిలా-

ఉంటే.. హైదరాబాద్ వ్యాప్తంగా గణేష్ శోభాయాత్ర కొ-
నసాగుతోంది. హుస్సేన్‌సాగర్‌తో పాటు మొత్తం 100 
ప్రాంతాల్లో  నిమజ్జనం కొనసాగుతోంది. జీహెచ్‌ఎంసీ 
పరిధిలో లక్షకు పైగా విగ్రహాల నిమజ్జనం జరగనుంది. 
చెత్తను ఎప్పటికప్పుడు తొలగించేందుకు 10వేల మంది 
సిబ్బందిని ఏర్పాటు చేశారు. ఎలాంటి అవాంఛనీయ 
ఘటనలు జరగకుండా అధికారులు చర్యలు తీసుకుం-
టున్నారు.వినాయక నిమజ్జనాలు, భక్తులకు ఎలాంటి 
ఇబ్బంది లేకుండా మూడు కమిషనరేట్ల పరిధిలో 40వేల 
మంది పోలీసులతో బందోబస్తు ఏర్పాటు చేశారు. 20వేల 
600 సీసీ కెమెరాలతో నిఘా కొనసాగుతోంది. అవాం-
ఛనీయ ఘటనలు జరక్కుండా చర్యలు తీసుకోవడంతో 

పాటు.. మెడికల్ క్యాంపులు ఏర్పాటు చేశారు.గ్రేటర్ 
హైదరాబాద్‌లో ఎక్కడ చూసినా గణేశ్ శోభాయాత్రల 
సందడి కనిపిస్తోంది. హుస్సేన్‌సాగర్, సరూర్‌నగర్, 
కూకట్ పల్లి ఐడీఎల్ చెరువు దగ్గర వినాయక నిమజ్జనా-
లు భారీగా కొనసాగుతున్నాయి. ఇదిలాఉంటే.. గణేశ్‌ 
నిమజ్జనం సందర్భంగా నగరవ్యాప్తంగా ట్రాఫిక్‌పై 
ఆంక్షలు పెట్టా రు పోలీసులు. బాలాపూర్‌- హుస్సేన్‌ 
సాగర్‌ మార్గంలో సాధారణ వాహనాలపై శుక్రవారం 
ఉదయం పదిగంటల వరకు ఆంక్షలు విధించారు.
పోలీసుల డ్యాన్సులు
హైదరాబాద్ వ్యాప్తంగా గణేష్ శోభాయాత్ర కొనసాగు-
తోంది. జీహెచ్‌ఎంసీలో లక్షకు పైగా విగ్రహాలు నిమజ్జనం 
కానున్నాయి. హైదరాబాద్ నలుమూలల నుంచి వస్తున్న 
బొజ్జ గణపయ్యలతో ట్యాంక్ బండ్, నెక్లెస్ రోడ్డు  సందడిగా 
మారింది. నిమజ్జనాన్ని తిలకించేందుకు లక్షలాది మంది 
భక్తులు తరలివస్తున్నారు. ‘గణపతి బప్పా మోరియా’, ‘జై 
బోలో గణేష్ మహారాజ్’ నినాదాలతో ట్యాంక్‌బండ్ పరి-
సరాలు మారుమోగుతున్నాయి. ట్యాంక్‌బండ్‌పై ఎక్కడ 
చూసినా జనంతో నిండిపోయింది. ఖైరతాబాద్ గణేష్ 
ఎదుట భక్తులతో పాటు పోలీసులు కూడా తీన్మార్ స్టెప్పు-
లు వేసి అందరినీ ఆకట్టుకున్నా రు. భక్తులతో కలిసి తీన్ 
మార్ స్టెప్పులు వేస్తూ అందరిని ఆకర్షించారు. పోలీసులు 
అందరూ ప్రజలతో మమేకమై డ్యాన్సుల చేస్తుంటే అక్కడి 
వచ్చిన వారందరూ ఆశక్తిగా పోలీసులు చేస్తున్న డ్యాన్స్ ను 
ఆనందంగా తలికించారు. పోలీసులు ఫుల్ జోస్ లో తీన్ 
మార్ డబ్బులకు స్టెప్పులు వేస్తూ ఆనందంగా గడిపారు. పో-
లీసులను చూసిన అక్కడి జనం బాసూ మీరు మ..మ.. మాస్ 
పోలీస్.. ఫ్రెండ్లీ పోలీస్ అంటూ విజిల్స్ వేస్తూ పోలీసులకు 
ఉత్సాహాన్ని నింపిన తీరు ఆహ్లా ద వాతావరణం నింపింది.

- జయభేరి, హైద‌రాబాద్ :
ప్రపంచ హృదయ దినోత్సవం ప్రతి సంవత్సరం 
ప్రపంచవ్యాప్తంగా సెప్టెంబరు 29 న జరుపుకుం-
టారు. ఈ దినోత్సవమును ప్రపంచ ఆరోగ్య సంస్థ, 
వరల్డ్ హార్ట్ ఫెడరేషన్ లు సంయుక్తంగా నిర్వహి-
స్తాయి. ఈ రోజున ప్రతి ఒక్కరు గుండె జబ్బులపై 
అవగాహన పెంచుకొని గుండె జబ్బులు రాకుండా 
ఉండేందుకు తీసుకోవాల్సిన జాగ్రత్తల గురించి తె-
లుసుకొంటారు.గుండెపోటు, గుండె జబ్బులను 
నివారించడంకోసం 1946లో జెనీవా దేశంలో 
వరల్డ్ హార్ట్ ఫెడరేషన్ సంస్థ ఏర్పాటయింది. 
1999లో అప్పటి వరల్డ్ హార్ట్ ఫెడరేషన్ ప్రెసిడెం-
ట్ తొలిసారిగా ఈ దినోత్సవాన్ని జరిపాడు. అలా 
2000 నుండి ప్రపంచవ్యాప్తంగా ప్రారంభించబ-
డింది. 2010 వరకు సెప్టెంబరు నెలలోని ఆఖరి 
ఆదివారం నిర్వహించబడిన ఈ దినోత్సవం, 
2011వ సంవత్సరం నుంచి సెప్టెంబరు 29వ 
తేదీన నిర్వహించబడుతోంది. గుండెను ఆరోగ్యం-
గా చూసుకోవడం, వ్యాధి రాకుండా అవగాహన 
కలిగించడం మొదలైన అంశాలపై ప్రపంచవ్యా-
ప్తంగా ఈ రోజున ప్రచారం చేస్తారు.ప్రపంచ 

ఆరోగ్య సంస్థ,వరల్డ్ హార్ట్ ఫెడరేషన్ సంయుక్తం-
గా దాదాపు 100 దేశాలలో 196 కార్డియాలజీ 
సొసైటీలను ఏర్పాటుచేసి వాటిద్వారా ఆరోగ్య 
తనిఖీలు నిర్వహించడం, నడక పరుగులకు సం-
దబంధించిన ఆటలు ఆడించడం, బహిరంగ 
చర్చలు సైన్స్ ఫోరాలు నిర్వహించడం వంటి 
కార్యక్రమాలు నిర్వహిస్తున్నారు.ప్రపంచవ్యా-
ప్తంగా ఉన్న వ్యక్తులు, కుటుంబాలు, సంఘాలు, 
ప్రభుత్వాలు మొదలైనవి గుండె ఆరోగ్యం, ఇతరుల 

బాధ్యతలను స్వీకరించే కార్యకలాపాల్లో  పాల్గొం -
టాయి. ఈ ప్రచారం ద్వారా అన్ని దేశాల ప్రజలను 
ఏకంచేసి, ప్రపంచవ్యాప్తంగా ఆరోగ్యకరమైన జీ-
వితాన్ని ప్రోత్సహించడానికి అంతర్జా తీయ కార్య-
క్రమాలను నడిపిస్తుంది. హృదయం ఆరోగ్యంగా 
వుండాలంటే ఎప్పుడూ నవ్వుతూ వుండాలి. మీ 
హృదయాన్ని ఆరోగ్యకరమైన స్థితిలో ఉంచడానికి 
ఉత్తమ మార్గం సరైన ఆహారం, సరైన నిద్ర, ఒత్తిడికి 
దూరంగా వుండటం.

అంతరిక్ష పరిశోధనల్లో  దూసుకుపోతోంది భారతీయ 
అంతరిక్ష పరిశోధనా సంస్థ ఇస్రో. చంద్రయాన్‌-3తో జాబి-
ల్లిపై జెండా ఎగురవేసింది. మూన్‌పై అడుగుపెట్టి.. విక్రమ్‌ 
లాండర్‌ను  చంద్రుడి దక్షిణ ధృవంపై దింపి.. చరిత్ర తిర-
గరాసింది. చంద్రుడి తర్వాత సూర్యుడిపై ఫోకస్‌ పెట్టింది. 
ఆదిత్య ఎల్‌-1ను విజయవంతంగా ప్రయోగించింది. 
ఇప్పుడు శుక్రుడిని  సోధించేందుకు సిద్ధమవుతోంది. 
శుక్రగ్రహంపై పరిశోధనలకు త్వరలోనే వీనస్‌ మిషన్‌ చే-
పడతామని ఇస్రో చైర్మన్‌ సోమనాథ్ ప్రకటించారు. దీనికి 
సంబంధించి ఇప్పటికే రెండు  పేలోడ్లు  అభివృద్ధి చేసినట్టు  
ఆయన తెలిపారు. ఢిల్లీలోని ఇండియన్ నేషనల్ సైన్స్ అకా-
డమీని ఉద్దేశించి మాట్లా డిన ఇస్రో చైర్మన్‌ సోమ్నాథ్... 
వీనస్‌ మిషన్‌ను చేపడతామని  ప్రకటించారు. శుక్రుడు... 
సూర్యుడి నుంచి రెండో గ్రహం. సౌరవ్యవస్థలో అత్యంత 
ప్రకాశవంతమైన గ్రహం. దీనిని ఎర్త్‌ సిస్టర్‌ ప్లానెట్‌  అని 
కూడా అంటారు. శుక్కుడిపై పూర్తిగా మందపాటి  కార్బన్‌ 
డైయాకస్ైడ్‌ వాతావరణం ఉంటుంది. చూట్టూ  సల్ఫ్యూరి-
క్‌ యాసిడ్‌ మేఘాలతో కప్పబడి ఉంటుంది.. అందుకే 

దీనిని వీల్డ్‌ ప్లానెట్‌  అని కూడా పిలుస్తుంటారు. ఇది లేత  
పసుపు రంగులో కనిపిస్తుంది. అంతేకాదు.. శుక్రుడు సౌ-
రవ్యవస్థలో అత్యంత వేడి గ్రహం. సవ్యదిశలో తిరుగుతూ 
ఉంటుంది. శుక్రగ్రహాన్ని పరిశోధించడం వల్ల.. అంతరిక్ష 
శాస్త్ర  రంగంలోని అనేక ప్రశ్నలకు సమాధానాలు లభి-
స్తాయని ఇస్రో చైర్మన్‌ సోమ్‌నాథ్ తెలిపారు. శుక్రగ్రహం 
చాలా ఆసక్తికరమైన గ్రహమని.. దానిపై వాతావరణం 
చాలా మందంగా  ఉందన్నారు. అంతేకాదు శుక్కుడిపై 
వాతావరణ పీడనం భూమి కంటే 100 రెట్లు  ఎక్కువని 
అన్నారు. 10వేల సంవత్సరాల తర్వాత భూమి లక్షణాలు 
కూడా మారిపోవచ్చని.. భూమి కూడా ఏదో ఒకరోజు 
శుక్రుడులా కావచ్చని అన్నారు ఇస్రో చైర్మన్‌. నాసా 
కూడా 2029, 2030, 2031లో వీనస్ మిషన్లు  చేపట్టే 
అవకాశం ఉంది. చంద్రయాన్-3 విజయవంతమైన 
తర్వాత ఈ ఏడాది సెప్టెంబర్ 2న సూర్యునిపై అధ్యయనం  
చేసేందుకు భారతదేశపు తొలి అంతరిక్ష ఆధారిత మిషన్ 
ఆదిత్య ఎల్-1 అంతరిక్ష నౌకను ఇస్రో ప్రయోగించింది. 
నిద్రయాన్ నుంచి బయిటకు రాని చంద్రయాన్
చంద్రయాన్_3 మిషన్ ద్వారా చంద్రుడి గుట్టు  మట్లు  

తెలుసుకునేందుకు ఇస్రో ఉపయోగించిన ల్యాండర్, 
రోవర్ మేల్కొనే అవకాశాలు కనిపించడం లేదు. చంద్రుడి 
దక్షిణ ధ్రువం మీద ఉన్న ఈ రెండూ.. ఈనెల 22న సూర్యో-
దయం అయిన నేపథ్యంలో అవి మేల్కొంటాయని శాస్త్రవే-
త్తలు భావించారు. మిషన్ లో ప్రయోగించిన పరికరాలు 
అక్కడి అతి శీతల పరిస్థితులను తట్టుకో లేకపోతున్నాయని 
ఇస్రో శాస్త్రవేత్తలు చెబుతున్నారు. సమయం గడిచేకొద్దీ 
అక్కడ అవకాశాలు మందగిస్తున్నాయని ఇస్రో శాస్త్రవేత్త-
లు అంటున్నారు. చంద్రుడి దక్షిణ ధృవం మీద ల్యాండర్, 
రోవర్ దిగడం ఆనందాన్నిచ్చింది. ఇలా దక్షిణ ధృవం 
మీద జెండా పాతిన నాలుగో దేశంగా భారత్ రికార్డు  
సృష్టించింది.  అవి అనుసంధానం కాకపోవడం ఒకింత 
బాధ అనిపించినప్పటికీ..ఈ మిషన్ అఖండ విజయమని” 
ఇస్రో మాజీ అధిపతి కిరణ్ కుమార్ అభిప్రాయపడ్డా రు.
జాబిల్లి పై నిద్రావస్థలో ఉన్న చంద్రయాన్_3ని మేల్కొల్ప-
డానికి ఇస్రో కసరత్తు ప్రారంభించింది. బెంగళూరులోని 
ఇస్రో ప్రధాన కేంద్రంలో గడచిన గురువారం సాయంత్రం 
నుంచి ఈ సన్నాహాల్లో  తల మునకలయ్యారు. చంద్రయా-
న్_3 చంద్రుడిపై ల్యాండ్ అయిన తర్వాత ల్యాండర్, 

రోవర్ అక్కడ ఒక మూన్ డే(భూమిపై 14 రోజులు) 
పాటు పనిచేశాయి. సూర్యాస్తమయానికి ముందు అంటే 
ఈ నెల రెండున ప్రజ్ఞా న్ రోవర్ ను, నాలుగున ల్యాండర్ 
ను ఇస్రో నిద్రాణ స్థితి ( స్లీప్ మోడ్) లోకి పంపింది. అక్కడ 
మూన్ నైట్ ముగిసినప్పటికీ ల్యాండర్, రోవర్ నిద్రాణ 
స్థితి నుంచి మేల్కోవడం లేదు. వాస్తవానికి నాలుగు సం-
వత్సరాల క్రితం చంద్రయాన్ _2 మిషన్ లో భాగంగా 
రోదసీలోకి దూసుకుపోయి 3.84 లక్షల కిలోమీటర్ల 
దూరాన్ని అధిగమించి జాబిల్లిని ముద్దా డే క్రమంలో ఇస్రో 
ఓటమిపాలైంది. అయితే దీన్ని సవాల్ గా తీసుకున్న ఇస్రో 
శాస్త్రవేత్తలు చంద్రయాన్_3 లో పంపించిన ల్యాండర్ కు 
విక్రమ్ అని, రోవర్ కు ప్రజ్ఞా న్ అని అప్పటి పేర్లే పెట్టా రు. 
పొరపాటు అనే మాటకు తావు ఇవ్వకుండా విక్రమ్, ప్ర-
జ్ఞా న్ దర్జా గా తమ పని చేసుకుని పోయాయి. అమెరికా, 
చైనా, రష్యాకు సాధ్యం కాని పనిని సులువుగా చేసేసాయి. 
చంద్రుడి దక్షిణ ధ్రువం మీద సాఫ్ట్ గా లాండ్ ప్రక్రియను చే-
పట్టిన తొలి దేశంగా భారత్ చరిత్ర సృష్టించింది. గతంలో 
అమెరికా, చైనా, రష్యా మాత్రమే తమ వ్యోమ నౌకలను 
సురక్షితంగా చంద్రుడి మీదకు దించాయి.

	  మొదటిపేజీ తరువాయి

ఎవ్వరికి అంతుపట్టని వ్యూహం
 జగన్ ఉన్నట్లు  తెలుస్తోంది. ఈ క్రమంలో రాజకీయ లాభనష్టా లను పరిగణలోకి 
తీసుకోకపోవడం విశేషం.చంద్రబాబు ఊహకందని రీతిలో ఆయనపై కేసులు 
నమోదు చేశారు. జైలులో పెట్టా రు. మూడు వారాలకు పైగా రిమాండ్ విధించగ-
లిగారు. రేపో మాపో లోకేష్ ను సైతం అరెస్టు  చేస్తామని సంకేతాలు ఇస్తున్నారు. 
అయితే దీనికే ఎల్లో  మీడియా రంకెలు వేస్తోంది. ఈ తరుణంలో మరో వార్త హల్చల్ 
చేస్తోంది. నారా భువనేశ్వరి, బ్రాహ్మణిలపై సైతం కేసులు నమోదు చేసేందుకు సిఐడి 
పగడ్బంది వ్యూహం రూపొందించినట్లు  తెలుస్తోంది. ఇందుకుగాను భారీగానే కస-
రత్తు జరుగుతున్నట్లు  సమాచారం. అమరావతి ఇన్నర్ రింగ్ రోడ్డు  వ్యవహారంలో 
ఆ ఇద్దరిపై పట్టు  బిగిస్తున్నట్లు  తెలుస్తోంది. ఈ కేసులో నారా లోకేష్ ను 14వ నింది -
తుడిగా చేర్చిన సంగతి తెలిసిందే.ఇన్నర్ రింగ్ రోడ్డు  ఏర్పాటులో హెరిటేజ్ సంస్థకు 
భారీగా లబ్ధి చేకూర్చినట్లు  వైసీపీ నేతలు ఆరోపిస్తూ వచ్చారు. అందుకు తగ్గట్టు గానే 
ఈ కేసులో హెరిటేజ్ ఫుడ్ సంస్థను చేర్చడం వెనుక భారీ వ్యూహం ఉన్నట్లు  వార్తలు 
వినిపిస్తున్నాయి. హెరిటేజ్ ఫుడ్ సంస్థలో బ్రాహ్మణి, భువనేశ్వరి కీలక హోదాల్లో  
ఉన్నారు. లోకేష్ కేవలం డైరెక్టర్ మాత్రమే. కానీ లోకేష్ భార్య బ్రాహ్మణి, తల్లి భువనే-
శ్వరి మేనేజ్మెంట్ హోదాలో ఉన్న విషయం విధితమే. ఇన్నర్ రింగ్ రోడ్డు  అలైన్మెంట్ 
కేసులో హెరిటేజ్ భారీ లబ్ధి పొందిందని సిఐడి చెప్పడం వెనుక ప్రత్యేక ఎత్తుగడ 
ఉన్నట్లు  తెలుస్తోంది. బ్రాహ్మణి, భువనేశ్వరి లను అవినీతిలో భాగస్వామ్యం చేసేందు -
కేనని టాక్ నడుస్తోంది. చంద్రబాబు, ఆయన కుమారుడు లోకేష్, కోడలు బ్రాహ్మణి, 
భార్య భువనేశ్వరి.. ఇలా కుటుంబమంతా అవినీతికి పాల్పడిందని చూపడమే జగన్ 
లక్ష్యంగా తెలుస్తోంది.

మిత్రులు దగ్గరకు వచ్చేదెలా..
నేతృత్వంలోనే ప్రభుత్వం ఏర్పాటు చేస్తోంది. అయితే ఈ కూటమిలో బీజేపీ తర్వాత 
అతిపెద్ద పార్టీ ప్రస్తుతం శివసేన చీలిక వర్గం. ఆ తర్వాత స్థా నంలో ఏఐఏడీఎంకే 
ఉన్నాయి. అయితే ఏఐఏడీఎంకే కూడా రెండ రోజుల క్రితం ఎన్డీఏకు గుడ్‌బై 
చెప్పింది. మిగిలింది శివసేన చీలికవర్గమే. మిగతావన్నీ చిన్నచిన్న పార్టీలే. అయితే 
ఎన్డీఏను మిత్ర పార్టీలు వీడడానికి కొన్ని కారణాలను విశ్లేషకులు చెబుతున్నారు. 
ప్రధానంగా సొంతంగా బీజేపీకి మెజారిటీ ఉండడంతో నిర్ణయాలను ఏకపక్షంగా 
తీసుకుంటోంది. మిత్రపక్షాలను సంప్రదించడం లేదు. నిర్ణయం తీసుకున్న తర్వాత 
మిత్రులకు చెబుతోంది. చట్టా ల రూపకల్పనలోనూ మిత్రపక్షాలను పరిగణనలో-
కి తీసుకోవడం లేదనే ఆరోపణలు ఉన్నాయి. దీంతో బీజేపీ వైఖరి నచ్చని పార్టీలు 
ఇప్పుడు ఆ కూటమి నుంచి బయటకు వస్తున్నట్లు  చెబుతున్నారు.2024లో జరిగే 
లోక్‌సభ ఎన్నికలు ఇటు బీజేపీకి, అటు కాంగ్రెస్‌కు చాలా కీలకం. వరుసగా 
మూడోసారి అధికారంలోకి రావాలని బీజేపీ నేతృత్వంలోని ఏన్డీఏ ప్రయత్నాలు 
చేస్తోంది. ఇందుకోసం ఇప్పటి నుంచే సన్నద్ధం అవుతోంది. ఇక పదేళ్లు  అధికారానికి 
దూరంగా ఉన్న కాంగ్రెస్‌ నేతృత్వంలోని ఇండియా కూటమి ఈసారి ఎలాగైనా గెలిచి 
తీరాలని, కేంద్రంలో అధికారం చేపట్టా లని భావిస్తోంది. ఇందుకోసం మిత్రపక్షాలతో 
కలిసి సమష్టిగా ముందుకు సాగుతోంది. ఈ నేపథ్యంలో ఎన్డీఏ మిత్రులు బయటకు 
రావడం ఇండియా కూటమికి ప్లస్‌ పాయింట్‌గా భావిస్తున్నారు. అయితే బీజేపీ 
పొరపాటును సరిదిద్దుకుం టే.. మాత్రం మళ్లీ మిత్రులు ఎన్డీఏ గూటికి చేరతారని 
విశ్లేషకులు అంచనా వేస్తున్నారు.

జమిలీకి టైమ్ లైన్ లేదు
భాగంగా మాజీ రాష్ట్రపతి రామ్నాథ్ కోవింద్ అధ్యక్షతన కమిటీని ఏర్పాటు చేసింది. 
ఈ కమిటీ తొలి సమావేశంలోనే కీలక నిర్ణయాలు తీసుకుంది. గుర్తింపు పొందిన 
జాతీయ, రాష్ట్ర రాజకీయ పార్టీల అభిప్రాయలను స్వీకరిస్తామని చెప్పింది. దీంతో 
పాటు లా కమిషన్ సలహాలను సైతం తీసుకుంటామని స్పష్టం చేసింది. కార్యాచ -
రణ ప్రణాళికలు, అధికారిక సంప్రదింపులు ఎలా జరపాలన్న అంశాలపై కమిటీ 
చర్చించింది. కేంద్రం నిర్దేశించిన పనులకు పేపర్‌ వర్కు తయారు చేయడం, అవస -
రమైన విషయాలపై లోతైన పరిశోధనలు చేయడంపై చర్చలు జరిగినట్లు  తెలిసింది. 
జమిలి ఎన్నికల సాధ్యానికి అవసరమయ్యే రాజ్యాంగ సవరణలు, వాటికి రాష్ట్రా ల 
అంగీకారం అవసరమా.. ఒకేసారి ఎన్నికల నిర్వహణ సాధ్యంకాకపోతే.. కాలవ్యవ -
ధులపై సిఫార్సులు వంటి పనులను కేంద్రం.. కమిటీకి నిర్దేశించింది. వీటితోపాటు 
జమిలి ఎన్నికలకు పెద్దమొత్తంలో అవసరమయ్యే ఎన్నికల పరికరాలపై నివేదిక 
ఇవ్వాలని సూచించింది. 1952 నుంచి కొన్నేళ్లు  ఒకేసారి దేశమంతా ఎన్నికలు ని -
ర్వహించి మధ్యలో ఆ పద్ధతి మారడాన్ని కేంద్రం సీరియస్ గా తీసుకుంది. అలాంటిది 
మళ్లీ పునరావృతం కాకుండా ఏం చేయాలో ప్రతిపాదనలు సూచించాలని  కమిటీకి 
సూచించింది కేంద్రం.ఒకే దేశం- ఒకే ఎన్నికలు నిర్వహణ సాధ్యాసాధ్యాలను పరి -
శీలించేందుకు మాజీ రాష్ట్రపతి రామ్నాథ్ కోవింద్ నేతృత్వంలో ఎనిమిది మంది 
నిపుణుల కమిటీని ఏర్పాటు చేసింది కేంద్రం. ఈ కమిటీలో అధికార, ప్రతిపక్ష 
నేతలతో పాటు.. శాసన, న్యాయ, ఆర్థిక నిపుణులకు స్థా నం కల్పించింది. రామ్నాథ్ 
కోవింద్తో పాటు కేంద్ర హోంమంత్రి అమిత్ షా, కాంగ్రెస్ ఎంపీ అధీర్ రంజన్ 
చౌదరి, రాజ్యసభ మాజీ ప్రతిపక్ష నేత గులాం నబీ ఆజాద్, 15వ ఆర్థిక సంఘం 
మాజీ ఛైర్మన్ ఎన్కే సింగ్, సీనియర్ అడ్వొకేట్ హరీశ్ సాల్వే, లోక్సభ మాజీ సెక్రటరీ 
జనరల్ డాక్టర్ సుభాశ్ సీ కశ్యప్, మాజీ చీఫ్ విజిలెన్స్ కమిషనర్ సంజయ్ కొఠారి 
ఉన్నారు. అయితే కమిటీలో కాంగ్రెస్‌ MP అధీర్‌ రంజన్‌ చౌదరి పేరును కేంద్రం 
సిఫార్సు చేసినా.. తాను ఉండబోనని చెప్పారు. కమిటీ స్వతంత్రంగా ఉండదని, 
కేంద్రం చెప్పినట్లే వింటుందని అనుమానం వ్యక్తం చేశారు.

గంగమ్మ ఒడిని చేరిన ఖైరతాబాద్ గణేశుడు

ఇవాళే చివరి కేబినెట్

నేడు ప్రపంచ హృదయ దినోత్సవం 

ఇస్రో.. వీనస్ మిషన్

నేషనల్ ఫోరం సోషల్ జస్టిస్ కి 
ఘన సన్మానం

- జయభేరి, రాజేంద్రనగర్,  సెప్టెంబర్ 28
హెల్త్ టాటా మణి చారిటబుల్ ట్రస్ట్ అద్వర్యం లో నేషనల్ ఫోరం 
సోషల్ జస్టిస్ జాతీయ అధ్యక్షులు న్యూఢిల్లీ కి చెందిన  నెర్లి  గురుదేవ్ 
జి ని ఘనంగా సత్కరించారు. ఈ సందర్బంగా నెర్లి  గురుదేవ్ జి 
మాట్లా డుతూ విద్య వైద్యం ఆరోగ్యం సామాజిక న్యాయ  మొదలగు 
రంగాలలో చైర్మన్ ఫౌండర్ హేళ టాటామని చారిటబుల్ ట్రస్ట్ ద్వార 
కాకుమాను జ్యోతి చేస్తున్న సెవలను కొనియాడారు. ప్రధానమంత్రి 
నరేంద్ర మోడీ పార్లమెంట్లో  మహిళా బిల్లు  పెట్టడం యావత్ మహిళా 
జాతీయ అభ్యున్నతి కోసమే కాకుండా  రాజకీయ ఆర్థిక సామాజిక 
వైద్య విజ్ఞా నం మనకు రంగాలలో మహిళలు ముందుకు వెల్లడానికికి 
దోహదపదగాలదన్నారు. భారత రాష్ట్రపతిని ద్రౌపది సర్వ సైన్యాధికా -
రిగా భారత దేశ కీర్తి ప్రతిష్టలను భారత కీర్తి ప్రతిష్టలను చాటుటకు 
ఒక మహిళ ముఖ్యంగా ఆదివాసి సమాజం నుంచి నియమింపడం 
యావత్ మహిళా మానులకు  సంతోషం కరమన్నారు.

గ్రూప్ వన్ రద్దు పై సుప్రీంకు టీఎస్సీపీఎస్సీ

గ్రూప్ 1 ప్రిలిమ్స్ ఎగ్జా మ్ ను రద్దు  చేస్తూ  హైకోర్టు  ఇచ్చిన తీర్పును సుప్రీంకోర్టు లో 
సవాల్ చేయాలని టీఎస్‌‌‌‌పీఎస్సీ నిర్ణయించింది. బుధవారం టీఎస్‌‌‌‌పీఎస్సీ కార్యాలయం-
లో కమిషన్ చైర్మన్ జనార్దన్ రెడ్డి అధ్యక్షతన అత్యవసర సమావేశం జరిగింది.  డివిజన్ 
బెంచ్ తీర్పుపై చర్చించిన కమిషన్ సభ్యులు.. సింగిల్ జడ్జీ ఇచ్చిన తీర్పును డివిజన్ బెంచ్ 
సమర్థించడంపై ఆందోళన వ్యక్తం చేశారు. టీఎస్‌‌‌‌పీఎస్సీ ఇప్పటివరకూ ఏ ఎగ్జా మ్ కూ 
బయోమెట్రిక్ అటెండెన్స్ తీసుకోలేదని, గ్రూప్1  ప్రిలిమ్స్ కు మాత్రం ప్రయోగాత్మకంగా 
మొదలుపెట్టినట్టు  కమిషన్ అధికారులు చెప్తున్నారు. హైకోర్టు జడ్జిమెంట్ కాపీ అందకపో-
వడంతో పాటు ఇద్దరు కమిషన్ సభ్యులు మీటింగుకు హాజరుకాకపోవడంతో శుక్రవారం 
పూర్తి స్థా యి కమిషన్ భేటీ కానుంది. సెప్టెంబ‌రు 27న‌ విచారణ జరిపిన హైకోర్టు  సింగిల్‌ 
జడ్జి తీర్పులు సమర్ధించింది. గతంలో ప్రశ్న పత్రాల లీకేజీ కారణంగా పరీక్షను రద్దు  చేసి 
తిరిగి నిర్వహించినపుడు మరింత జాగ్రత్తలు తీసుకుని తీసుకోవాలి. ఈ సందర్భంగా 
సింగిల్‌ జడ్జి తీర్పును సవాలు చేస్తూ టీఎస్‌పీఎస్సీ దాఖలు చేసిన అప్పీలును కోర్టు  కొట్టి 
వేసింది. పరీక్షను రద్దు  చేసి తిరిగి నిబంధనల ప్రకారం నిర్వహించాలని చెప్పిన సింగిల్‌ 
జడ్జి నిర్ణయం సబబేనని జస్టిస్‌ అభినంద్‌కుమార్‌ షావిలి, జస్టిస్‌ జె అనిల్‌కుమార్‌ల 
ధర్మాసనం స్పష్టం చేపింది. మొత్తం 504 పోస్టు ల భర్తీ ప్రక్రియలో 10 నుంచి 15 మంది 
అనర్హు లు చేరినా పరీక్ష నిర్వహణ లక్ష్యం దెబ్బతిన్నట్లేనని ధర్మాసనం పేర్కొంది. ధర్మాస-
నం అడిగిన వివరాలను తెలంగాణ పబ్లిక్‌ సర్వీస్‌ కమిషన్‌ తరఫున అడ్వొకేట్‌ జనరల్‌ 
బిఎస్‌ ప్రసాద్‌ కోర్టుకు  సమర్పించారు. గత ఏడాది అక్టో బరులో నిర్వహించిన ప్రిలిమ్స్‌కు 
2,85,916 మంది హాజరయ్యారు. వారిలో 2,83,346 మంది అభ్యర్ధు లకు బయోమెట్రి-
క్‌ నమోదు చేశారు. ఇక ఈ ఏడాది జూన్‌ 11న నిర్వహించిన పరీక్షకు 2,33,506 మంది 
హాజరయ్యారని అడ్బొకెట్ తెలిపారు. మధ్యలో ధర్మాసనం జోక్యం చేసుకుని అక్టో బరులో 
జరిగిన పరీక్షకంటే జూన్‌లో హాజరు సంఖ్య సుమారు 50 వేలు తగ్గింది. దాదాపు 50 
వేల మంది అవకాశాలు కోల్పోయారు. అలాగే జూన్‌లో జరిగిన పరీక్షకు 2,33,248 
మంది హాజరైనట్లు  టీఎస్‌పీఎస్సీ తెల్పింది.  కానీ 17 రోజుల తరువాత 2,33,506 మంది 
హాజరైనట్లు  ప్రకటించింది.మధ్యలో 258 మంది అభ్యర్థు లు పెరగడం అనుమానాలకు 
దారితీస్తోంది. నిబంధనల ప్రకారం ఇద్దరు ఇన్విజిలేటర్లు  సంతకం చేయాలి. అక్టో బరు-
లో నిర్వహించినపుడు బయోమెట్రిక్‌ పాటించారని, అప్పుడు బయోమెట్రిక్‌ విధానం 
అమలు చేయకపోవడం, పరీక్ష నిర్వహణ అనంతరం అభ్యర్థు ల సంఖ్య పెరగడం, 
నామినల్‌ రోల్స్‌లో ఇద్దరు ఇన్విజిలేటర్లు  సంతకం చేయకపోవడం వంటి అంశాలు 
అవకతవకలకు అవకాశం ఉందని పేర్కొంటూ పరీక్షను రద్దు  చేస్తూ, నోటిఫికేషన్‌లోని 
నిబంధనల ప్రకారం తిరిగి నిర్వహించాలని తెల్పుతూ కమిషన్‌ అప్పీలును కొట్టివేసింది. 
గ్రూప్‌-1 రద్దు పై సుప్రీంకోర్టు లో అప్పీలు చేయాలని కమిషన్‌ యోచిస్తోంది.

- జయభేరి, మేడిపల్లి :

విప్లవవీరుడు భగత్‌ సింగ్‌ జయంతి వేడుకలు 
పీర్జా దిగూడ మున్సిపల్ కార్పొరేషన్ పరిధిలో 
ఉత్తేజభరితంగా జరిగాయి. నగర పరిధిలోని 
మొదటి డివిజన్ భగత్ సింగ్ కాలానీలో నిర్వ-
హించిన వేడుకలో బీఆర్ఎస్ పార్టీ మహిళా 
అధ్యక్షురాలు నిర్మల పాల్గొ ని "భగత్‌సింగ్‌" 
చిత్రపటానికి పూలమాలలు వేసి నివాళుల-
ర్పించారు. ఈ సందర్బంగా వారు మాట్లా డు-
తూ... భగత్‌సింగ్‌ చదువుతున్న రోజుల్లో నే 
జలియన్‌వాలాబాగ్‌ దుర్ఘటనతో చలించిపో -
యారని అన్నారు. దేశ స్వాతంత్య్రం కోసం 
23 సంవత్సరాలకే ప్రాణత్యాగం చేసి ఇంక్వి-
లాబ్‌ జిందాబాద్‌ నినాదాన్ని ఈ ప్రపంచానికి 
పరిచయం చేశారని అన్నారు. ఈ కార్యక్రమం-

లో లక్ష్మి, యాదమ్మ, షబాన, పుష్ప, రామకృష్ణ, 
చంద్రయ్య, యాదగిరి, బొడిగే నవీన్, అనపర్తి 

నవీన్, నరేష్, పరుశురాం, బాలు, సంపత్, 
భగత్, ఏడు కొండలు తదితరులు పాల్గొన్నా రు.

ఉప్పల్, రామంతపూర్ గణేష్ ఉత్సవ సమితి ఆధ్వర్యంలో అంగరంగ 
వైభవంగా స్వాగత వేదిక ఏర్పాట్లు . ముఖ్య అతిథిగా హాజరైన ఉప్పల్ ని-

యోజకవర్గ BRS పార్టీ ఎమ్మెల్యే అభ్యర్థి బండారి లక్ష్మారెడ్డి. ఉప్పల్ 
చౌరస్తా , రామంతపూర్ లో గణానాధుని నిమర్జనం సందర్భంగా ఏర్పాటు 
చేసిన స్వాగత వేదిక వద్ద ముఖ్య అతిథిగా హాజరైన ఉప్పల్ నియోజకవర్గ 

BRS పార్టీ ఎమ్మెల్యే అభ్యర్థి బండారి లక్ష్మారెడ్డి.

- జయభేరి, ఉప్పల్ 

చర్లపల్లిలో ఛాయి పే ములాఖాత్
- జయభేరి, కాప్రా :

చర్లపల్లి డివిజన్లో  రాష్ట్ర ఎంబీసీ మాజీ చైర్మెన్, BRS రాష్ట్ర కార్యదర్శి తాడూరి 
శ్రీనివాస్ ఆధ్వర్యంలో చాయి పే ములాఖాత్ కార్యక్రమాన్ని నిర్వహించారు. ఈ 
సందర్భంగా ఆయన మాట్లా డుతూ… ఈ కార్యక్రమం ద్వారా ప్రజలను నేరుగా 
కలుస్తూ వారి సమస్యలు తెలుసుకునే ప్రయత్నం చేస్తున్నామని తెలిపారు. ఉప్పల్ 
నియోజకవర్గంలో BRS పార్టీ ఎమ్మెల్యే అభ్యర్థి బండారి లక్ష్మారెడ్డి ని భారీ మెజా -
ర్టీతో గెలిపించి, ముఖ్యమంత్రి కేసీఆర్ కి కానుక ఇవ్వాలని కోరారు. ఈ కార్యక్ర -
మంలో చర్లపల్లి డివిజన్ ప్రెసిడెంట్ డప్పు గిరి, డబ్బు యాదయ్య, మహేష్ గౌడ్, 
బోడిగ రాజు, జై కృష్ణ, సంపత్, కోటేష్ రెడ్డి, నాయక్, సోమన్న, ఆంజనేయులు 
తదితరులు పాల్గొన్నా రు.

- జయభేరి, హైద‌రాబాద్ :

వ్యవసాయ శాస్త్రవేత్త అయిన MS స్వామినాథన్ 
"హరిత విప్లవ పితామహుడు" అధిక దిగుబడిని -
చ్చే జాతులను అభివృద్ధి చేశారు.
ఆగష్టు  7, 1925న, స్వామినాథన్ మద్రాసు 
ప్రెసిడెన్సీలోని కుంభకోణంలో డాక్టర్ MK 
సాంబశివన్, పార్వతి తంగమ్మాళ్ సాంబశివన్ 
దంపతులకు రెండవ కుమారుడిగా జన్మించారు. 
అతను కుంభకోణంలోని కాథలిక్ లిటిల్ ఫ్లవర్ 
హైస్కూల్‌కు బదిలీ చేయడానికి ముందు స్థా నిక 
ఉన్నత పాఠశాలలో తన అధ్యయనాన్ని ప్రారం-
భించాడు, అక్కడ అతను 15 సంవత్సరాల వయ-
స్సులో మెట్రిక్ పరీక్షలో ఉత్తీర్ణత సాధించాడు. భా-
రతదేశం యొక్క ప్రభావాలను చూసిన తర్వాత 
అతను తగినంత ఆహారం కలిగి ఉండేలా తన 
జీవితాన్ని అంకితం చేశాడు. రెండవ ప్రపంచ 
యుద్ధం సమయంలో 1943 బెంగాల్ కరువు 
మరియు ఉపఖండం అంతటా బియ్యం కొరత. 
ఎంఎస్ స్వామినాథన్ జువాలజీలో అండర్ 
గ్రాడ్యుయేట్ డిగ్రీ పూర్తి చేశారు. ఆ తరువాత, 
అతను వ్యవసాయ శాస్త్రం మరియు జన్యుశా-
స్త్రంలో తన తదుపరి అధ్యయనాలను కొనసా-
గించాడు. హరిత విప్లవం 1960లలో ప్రారం-
భమైంది. ఈ సమయంలో, అధిక దిగుబడినిచ్చే 
రకం (HYV) విత్తనాలు, యాంత్రిక వ్యవసాయ 
ఉపకరణాలు, నీటిపారుదల వ్యవస్థలు, కలుపు 
సంహారకాలు మరియు ఎరువులు వంటి ఆవిష్క-
రణల ఉపాధి ద్వారా భారతదేశ వ్యవసాయం 
ఆధునిక పారిశ్రామిక వ్యవస్థగా మార్చబడింది. 
ఎంఎస్ స్వామినాథన్ హరిత విప్లవ యాత్రలో 
వెలుగులు నింపారు. అతను భారతీయ వ్యవసా-
యాన్ని ప్రోత్సహించడానికి కొత్త రకాల విత్తనా-
లు, పురుగుమందులు మరియు వ్యవసాయ పద్ధ -
తులను అభివృద్ధి చేశాడు. స్వామినాథన్ నార్మన్ 

బోర్లా గ్, ఇతర శాస్త్రవేత్తలతో కలిసి 1960లలో 
కరువు వంటి పరిస్థితుల్లో  రైతులు మరియు ప్రభు-
త్వ విధానాలతో సామాజిక విప్లవాన్ని తీసుకురా-
వడానికి పనిచేశారు. ఈ కారణంగా, MS స్వా-
మినాథన్‌ను "హరిత విప్లవ పితామహుడు" అని 
పిలుస్తారు. ప్రస్తుత కథనం అతని విజయాలు 
మరియు హరిత విప్లవంలో అతని పాత్రపై దృష్టి 
పెడుతుంది. హరిత విప్లవ కాలాన్ని నావిగేట్ చే-
యడానికి వివిధ మార్గా లు మరియు సాంకేతికత-
లను అందించడంలో స్వామినాథన్ పాత్ర ఉంది. 
ఉపఖండం అంతటా బియ్యం కొరతను గమ-
నించిన అతను భారతదేశానికి తగిన ఆహారం 
ఉండేలా తన జీవితాన్ని అంకితం చేయాలని 
నిర్ణయించుకున్నాడు. అతని కుటుంబ చరిత్ర, 
మెడిసిన్, ఇంజనీరింగ్ చాలా గౌరవప్రదంగా 
పరిగణించబడే యుగంలో అతను పెరిగినప్ప-
టికీ, అతను వ్యవసాయాన్ని ఎంచుకున్నాడు. 
అతని ఆవిష్కరణలు, ప్రయత్నాలు వ్యవసాయ 
వ్యవస్థను మార్చాయి. అదే భూమిలో ఉత్పత్తిని 
ఎలా పెంచాలో నేర్పించాయి. అతని రచనలను 
పరిశీలిస్తే, MS స్వామినాథన్ "హరిత విప్లవ 

పితామహుడు" అని మనం నిర్ధార ించవచ్చు. 
ఆహార వృద్ధిలో భారత్ స్వయం సమృద్ధి సాధిం-
చేందుకు ఈయన ఎంతో కృషి చేశారు. స్వామి-
నాథన్ 1925 ఆగస్టు  7న జన్మించారు. పద్మశ్రీ, 
పద్మభూషణ్, పద్మవిభూషణ్, రామన్ మెగసెసె 
లాంటి ఎన్నో పురస్కారాలు అందుకున్నారు.
ఆయన మృతి చాలా బాధాకరం...
అక్షర నివాళులతో...

- ఆలేటి రమేశ్
ప్రజా సంబంధాల అధికారి, 9948798982.

మృతుడి కుటుంబానికి 
బండారి ఆర్థిక సహాయం

- జయభేరి, ఉప్పల్ :
రామంతపూర్ డివిజన్ చర్చి కాలనీకి చెందిన అల్లం అల్పం రెడ్డి అనారోగ్యంతో 
బాధపడుతూ మరణించడం జరిగింది. విషయం తెలుసుకున్న ఉప్పల్ నియోజ-
కవర్గ BRS పార్టీ ఎమ్మెల్యే అభ్యర్థి బండారి లక్ష్మారెడ్డి BLR చారిటబుల్ ట్రస్ట్ 
ద్వారా 10,000/- రూపాయలు ఆర్థిక సహాయం అందజేయడం జరిగింది. ఈ 
సందర్బంగా వారు మాట్లా డుతూ బండారి లక్ష్మారెడ్డి చారిటబుల్ ట్రస్ట్ ద్వారా 
అనేక సేవా, సామజిక కార్యక్రమాలు నిర్వహిస్తున్నట్లు  తెలిపారు. ఈ కార్యక్రమం-
లో BLR చారిటబుల్ ట్రస్ట్ సభ్యులు చిన్నా రావు, రత్న రెడ్డి, రాజు, వెంకటేశ్, 
కాలనీ వాసులు పాల్గొన్నా రు.

- జయభేరి, ఉప్పల్ :
ఉప్పల్ లో ఏర్పాటుచేసిన ఉద్యమకారుల సమావేశాని-
కి ముఖ్యఅతిథిగా వచ్చిన బండారి లక్ష్మారెడ్డి, మీకోసం 
నేనున్నానని ఉద్యమకారులకు భరోసా ఇచ్చారు. 
ముఖ్యమంత్రి కేసీఆర్ నామీద ఉన్న అభిమానంతో ప్ర-
జలకు సేవ చేస్తాడనే నమ్మకంతో ఉప్పల్ BRS పార్టీ 
అభ్యర్థిగా నాకు టికెట్ ఇచ్చారు. మీ అందరి మద్దతు 
కొరుతున్నాను.. నా వెంబడి ఉండి ప్రజలతో మమేకమై 
నన్ను అత్యధిక మెజారిటీతో గెలిపించాలని అన్నారు. 

కొంతమంది ఉద్యమకారులు మాట్లా డుతూ… మాకు 
పార్టీలో ప్రాధాన్యత లేదని తగిన పదవులు రాలేదని 
ఆర్థికంగా నష్టపోయామని, కొత్తగా వచ్చిన వారికే 
ప్రాధాన్యత ఇస్తున్నారని, దళిత బంధు, బీసీ బందు, 
డబుల్ బెడ్ రూమ్ ఇండ్లు  రాలేదని, బండారి లక్ష్మారెడ్డి 
కి విన్నవించుకున్నారు. 
బండారి లక్ష్మారెడ్డి స్పందిస్తూ.. ముఖ్యంగా కొంతమంది 
ఉద్యమకారులకు పదవులు రాలేదు, మరికొందరు 
ఉద్యమంలో పాల్గొ ని ఆర్థికంగా నిలదుకోలేకపోయా-

రని నాకు తెలుసు కానీ మీలో అర్హులై న ప్రతి ఒక్కరికి 
దళిత బంధు, గృహలక్ష్మి, డబుల్ బెడ్ రూమ్ ఇడ్లు , బీసీ 
బందు, ఇప్పిస్తానని భరోసా ఇచ్చారు. మరికొంతమం-
దికి పార్టీలో పదవులు గాని, నామినేటెడ్ పదవులు గాని 
ఇప్పిస్తానని హామీ ఇచ్చారు. మీకు ఎలాంటి అనారోగ్య 
సమస్యలు వచ్చిన, ఆయుష్మాన్ భారత్ హెల్త్ కార్డు లు 
ఇప్పిస్తానని అన్నారు. కుటుంబ ఆర్థిక సమస్యలున్నా, 
మీ పిల్లల ఉన్నతమైన చదువుల కోసం BLR ట్రస్ట్ 
నుంచి ఆర్థికంగా సహాయం చేస్తానని అన్నారు. 
ఉద్యమ సమయంలో ఐక్యంగా పోరాడి తెలంగాణను 

ఎలా సాధించుకున్నారో ఇప్పుడు కూడా మీరు ఐక్యంగా 
ఉండాలని మీలో మీరు గొడవలు పడదని అన్నారు. 
మీకు ఏదైనా సమస్య ఉంటే మధ్యవర్తులను నాయకు-
లను కాకుండా నేరుగా నన్నే కలవవచ్చని అన్నారు. 
ఈ కార్యక్రమంలో BRS సీనియర్ నాయకులు నెర్ధం 
భాస్కర్ గౌడ్, నందికొండ శ్రీనివాస్ రెడ్డి, షేర్ మణెమ్మ, 
కాసం మహిపాల్ రెడ్డి, అంబటి జగదీష్, సంధ్య, 
మురళి పంతులు, పల్లె నర్సింగరావు, కుమారస్వామి, 
ఉద్యమకారులు, డివిజన్ అధ్యక్షులు కార్యదర్శులు 
నాయకులు కార్యకర్తలు పాల్గొన్నా రు.

బిఆర్ఎస్ నాయకులకు బిఎల్ఆర్ భరోసా

హరిత విప్లవ యాత్రలో వెలుగులు నింపారు

AS రావు నగర్ డివిజన్ జై జవాన్ కాలనీలో నెలకొన్న గణేశ్ మండపాన్ని 
సందర్శించి ప్రత్యేక పూజలు నిర్వహించి అన్నదాన కార్యక్రమం లో పాల్గొ -
న్న ఉప్పల్ నియోజకవర్గ BRS పార్టీ ఎమ్మెల్యే అభ్యర్థి బండారి లక్ష్మారెడ్డి.

- జయభేరి, కాప్రా 

గణేష్ ఉత్సవ సమితి స్వాగత వేదిక

పీర్జా దిగూడ లో ఘనంగా భగత్‌ సింగ్‌ జయంతి

బోడుప్పల్ భీమ్ రెడ్డి నగర్ రోడ్ నెంబర్ 3 లో జరిగిన వినాయక నిమర్జనం 
లో పాల్గొ న్న మన కార్పొరేటర్ సింగిరెడ్డి పద్మారెడ్డి. ఆటల పోటీలో గెలుపొం-

దిన వారికి బహుమతులు ప్రదానం చేసి ప్రత్యేక పూజలో పాల్గొన్నా రు.

- జయభేరి, మేడిపల్లి 

వినాయక నవరాత్రి ఉత్సవాలలో భాగంగా పీర్జా దిగూడ మున్సిపల్ 
కార్పొరేషన్ 5వ డివిజన్ లోని వివిధ కాలనీలోని, పర్వతపురం లోని 
మల్లికార్జు న్ నగర్ కాలనీ  లో అన్నదాన కార్యక్రమం, గణేష్ నిమర్జ-
నం లో పాల్గొ న్న స్థా నిక కార్పొరేటర్ బొడిగె స్వాతి కృష్ణ గౌడ్.

- జయభేరి, మేడిపల్లి 

వేముల మహేష్ గౌడ్ కు శుభాకాంక్షలు 
తెలిపిన వంగేటి ప్రభాకర్ రెడ్డి

- జయభేరి, మేడిపల్లి :

కాంగ్రెస్ పార్టీ మేడ్చల్ నియోజకవర్గం బి బ్లా క్ అధ్యక్షుడిగా వేముల మహేష్ గౌడ్ రెండవ 
సారి నియమితులైన సందర్బంగా గురువారం మహేష్ గౌడ్ ని కలిసి, శాలువాతో సత్క-
రించి శుభాకాంక్షలు తెలియజేసిన మేడ్చల్-మల్కాజ్ గిరి జిల్లా  కాంగ్రెస్ పార్టీ లీగల్ సెల్ 
చైర్మన్ వంగేటి ప్రభాకర్ రెడ్డి, నాగిరెడ్డి, శ్రీధర్ రెడ్డి. ఈ కార్యక్రమంలో ఘట్కేసర్ మండల 
కాంగ్రెస్ పార్టీ ఉపాధ్యక్షుడు వేముల గోవర్ధన్ గౌడ్, మేడ్చల్ నియోజకవర్గం ఎస్టీ సెల్ 
అధ్యక్షుడు నానావత్ సురేష్ నాయక్, సీనియర్ నాయకులు రామావత్ చందర్ సింగ్ 
నాయక్, పోచారం మున్సిపల్ ఎస్టీ సెల్ అధ్యక్షుడు గుగులోత్ విజయ్ నాయక్, తదిత -
రులు హాజరయ్యారు.

వేలం పాటలో 3లక్షల95 వెయ్యిలకు లడ్డు  దక్కించుకున్న 
పాదిహరి బిలాసిని, ప్రకాష్ చంద్ర దంపతులు

- జయభేరి, మేడిపల్లి :

బోడుప్పల్ మున్సిపల్ కార్పోరేషన్ పరిధిలోని చెంగిచెర్ల ఆదర్శనగర్ 
వెల్ఫేర్ అసోసియేషన్ ఆధ్వర్యంలో గణేష్ నవరాత్రి ఉత్సవాలు ఘనంగా 
నిర్వహించారు.చివరి అంకంలో భాగంగా నిర్వహించన లడ్డూ  వేలం-
పాటలో అదర్శనగర్ కాలనీకి చెందిన పాదిహరి బిలాసిని,ప్రకాష్ చంద్ర 
దంపతులు 3లక్షల95 వెయ్యిల రూపాయలకు దక్కించుకున్నారు.
వారిని కమిటీ సభ్యలు శాలువాతో సన్మానించారు.ఈ మేరకు దంపతులు 
మాట్లా డుతూ నవరాత్రులు ఎంతో ఘనంగా పూజించిన లడ్డును  మాకు 
దక్కినందుకు ఆనందంగా ఉందన్నారు.ఈ కార్యక్రమంలో ఉత్సవ కమి-
టీ,కాలనీవాసులు పాల్గోన్నా రు.

- జయభేరి, మేడిపల్లి :
మేడిపల్లి, బోడుప్పల్ మున్సిపల్ కార్పొరేషన్ 28వ డివిజన్ పరిధిలోని 
మనసాని కాలనీ అసోసియేషన్ ఆధ్వర్యంలో వినాయక నవరాత్రి ఉత్స-
వాలు ఘనంగా జరుగుతున్నాయి.తొమ్మిదో రోజు గణనాథుని కావాలి 
నిమజ్జన కార్యక్రమంలో భాగంగా లడ్డు  వేలంపాట జరిగింది.ఈ వే-
లంపాటలో కాంగ్రెస్ పార్టీ రాష్ట్ర మహిళా నాయకులు మచ్చ వరలక్ష్మి 

నర్సింహులు దంపతులు స్వామివారి లడ్డును  కైవసం చేసుకున్నారు. 
ఈ కార్యక్రమంలో బోడుప్పల్ మున్సిపల్ కార్పొరేషన్ 28వ డివిజన్ 
కాంటెస్ట్ కార్పొరేటర్ రాపోలు ఉపేందర్,మేడ్చల్ అసెంబ్లీ యూత్ 
కాంగ్రెస్ ప్రధాన కార్యదర్శి వుప్పుగల్ల ప్రశాంత్,బోడుప్పల్ కార్పొరేషన్ 
యూత్ కాంగ్రెస్ అధ్యక్షులు ఆసర్ల బీరప్ప,మనసాని కాలనీ అసోసియే-
షన్ సభ్యులు,మహిళలు కాలనీ వాసులు అధిక సంఖ్యలో పాల్గొన్నా రు.

మనసాని కాలనీలో గణేష్ ఉత్సవాలు
ముఖ్య అతిథిగా పాల్గొ న్న కొత్త  కిషోర్ గౌడ్

- జయభేరి, కామారెడ్డి :
తెలంగాణలో సీఎం కేసీఆర్ నేతృత్వంలో రాష్ట్రంలో 
బీఆర్ఎస్ పార్టీ మూడోసారి అధికారంలోకి వస్తుందని 
రాష్ట్ర మైనార్టీ ఫైనాన్స్ కార్పొరేషన్ చైర్మన్ ఇంతియాజ్ 
ఇసాక్ అన్నారు. కామారెడ్డిలో గురువారం మైనార్టీ సం -
క్షేమశాఖ ఆధ్వర్యంలో నిరుపేద మైనార్టీ మహిళలకు 
ఉచిత కుట్టు మిషన్ల పంపిణీ కార్యక్రమం నిర్వహించా -
రు. రాష్ట్ర ప్రభుత్వ అకాడమీ చైర్మన్ ముజీబ్ మాట్లా -
డుతూ… తెలంగాణలో మైనార్టీలకు సీఎం కేసీఆర్ 
అండగా నిలుస్తున్నారని అన్నారు. రానున్న ఎన్నికల్లో  
బీఆర్ఎస్ అభ్యర్థు లకు మైనార్టీలు మద్దతుగా నిలవాల-
ని కోరారు. ఈ కార్యక్రమంలో ఎమ్మెల్యే గంపా గోవర్ధన్ 
తో కలిసి చైర్మన్ ఇంతియాజ్ ఇసాక్ పాల్గొన్నా రు. ఈ 
సందర్భంగా చైర్మన్ మాట్లా డుతూ… కాంగ్రెస్ పార్టీ 

మరోసారి మైనార్టీలను మోసం చేయడానికి ప్రయ -
త్నిస్తుదని ఆరోపించారు. ఆరు గ్యారంటీ పథకాలతో 
మైనార్టీలను మభ్యపెడుతున్నదని, ఎన్నికల్లో  మైనా-
ర్టీలు తమ ఓటు ద్వారా కాంగ్రెస్కు బుద్ధిచెప్పాలని 
కోరారు. సీఎం కేసీఆర్ నేతృత్వంలో రాష్ట్రం మైనార్టీలు 
అన్ని రంగాల్లో  అభివృద్ధి చెందుతున్నారని అన్నారు. 
దేశంలో ఎక్కడాలేని విధంగా సీఎం కేసీఆర్ మైనార్టీ-
లకు సంక్షేమ పథకాలు అమలు చేస్తున్నట్లు  తెలిపారు. 

రాష్ట్రంలోని అన్ని అసెంబ్లీ నియోజకవర్గాల్లో   నిరుపేద 
మైనార్టీ మహిళలకు ఉచితంగా కుట్టు మిషన్లు  పంపిణీ 
చేస్తున్నట్లు  తెలిపారు. ఎమ్మెల్యే గంపా గోవర్ధన్ మా -
ట్లా డుతూ… అన్ని వర్గా ల సంక్షేమమే రాష్ట్ర ప్రభుత్వ 
ధ్యేయమని అన్నారు. నియోజకవర్గంలో మైనార్టీలకు 
అన్ని వేళలా అందుబాటులో ఉంటామని తెలిపారు. 
కార్యక్రమంలో జిల్లా  కలెక్టర్ జితేష్ పాటిల్ తదితర 
ప్రజాప్రతినిధులు, అధికారులు పాల్గొన్నా రు.

- జయభేరి, నగర్ కర్నూలు : 
వట్టెం ప్రాజెక్టు  భూనిర్వాసితుడు, ఆత్మహత్య చేసు-
కున్న ఆల్లో జి కుటుంబాన్ని పరామర్శించిన ఈటల 
రాజేందర్. ఈ సందర్భంగా ఈటల రాజేందర్ 
మాట్లా డుతూ… వట్టెం రిజర్వాయర్ కి రెండు 
విధాలుగా భూములు సేకరించారు. ఒకటి ప్రా-
జెక్టు  కోసం తీసుకున్న భూములు.. రెండవది ప్రా-
జెక్టు  అందాల కోసం చెట్లు  పెట్టడానికి తీసుకున్న 
భూములు. ప్రాజెక్టుల కోసం భూములు తీసుకుంటే 
ఎవరు వ్యతిరేకించడం లేదు.. కానీ సుప్రీంకోర్టు  గైడ్ 
లైన్స్, కేంద్ర ప్రభుత్వం నియమ నిబంధనలు పాటిం-
చాలని ప్రజలు మేధావులు పార్టీలు కోరుకుంటున్నా-
యి. కేసీఆర్ ప్రభుత్వం మాత్రం ప్రజల అభ్యంతరాల-
ను, దరఖాస్తులను, డిమాండ్ లను పట్టించుకోవడం 
లేదు. కుమ్మేర గ్రామంలో జంగయ్యకు నలుగురు 
కుమారులు.  వారికి 19 ఎకరాలు ఉంది. ఇది 
వట్టెం రిజర్వాయర్లో  మునిగే భూమి కాదు. ప్రాజెక్టు  
కింద క్యాంపులు వేసుకోవడానికి ఇతర అవసరాల 
కోసం తీసుకున్నారు. చాలా ప్రాజెక్టులో అనుకున్న 
దానికంటే ఎక్కువ భూమి సేకరణ చేస్తున్నారు. 
నిబంధనలు గాలికి వదిలేసి నేనే రాజును, నేనే చక్ర-
వర్తిని, నేను చెప్పిందే వేదం అన్నట్లు  ప్రవర్తిస్తున్నారు 
అనడానికి సజీవ సాక్ష్యం వట్టెం రిజర్వాయర్లు  
భూములు కోల్పోయిన రైతుల దీనగాధ. జంగయ్య 
భూమి ప్రాజెక్టు కోసం అవసరం అయిన జాగా 
కాదు. ఇదే ఊర్లో  హైకోర్టు  ఆదేశాల ద్వారా పది 
లక్షల రూపాయల నష్టపరిహారం తెచ్చుకున్నారు. 
జంగయ్య కుటుంబం కూడా రెండున్నర లక్షల 
కాకుండా పది లక్షల రూపాయలు ఇవ్వాలని 
కోరింది. కానీ జంగయ్య కుటుంబానికి ఎకరానికి 
రెండు లక్షల నాలుగు వేల రూపాయలు మాత్రమే 
ఇస్తామని చెప్తే ఆ కుటుంబం ఒప్పుకోలేదు. ఎంత 
వేడుకున్నా కూడా ప్రభుత్వం, ఇక్కడ ఉన్న ఎమ్మెల్యే 
కూడా పట్టించుకోలేదు. జాలి లేని ప్రభుత్వమిది అని 
విసిగిపోయిన జంగయ్య కొడుకు మల్లేశం మూడు 
సంవత్సరాల క్రితం ఆత్మహత్య చేసుకున్నాడు. 
ఆయన భార్య అనిత  పిల్లలు మౌనిక కార్తీక్ అనా-
ధలుగా మిగిలారు. మల్లేశం చనిపోయినప్పుడైనా 

అధికార యంత్రాంగం ఎమ్మెల్యేలు స్పందించే 
జ్ఞా నం లేకపోవడం వల్ల మళ్లీ ఇప్పుడు అల్లో జి ఆత్మ-
హత్య చేసుకున్నారు. రూపాయి ఇయ్యకుండా వీరి 
భూమినీ క్యాంపుల పేరుతో స్వాధీనం చేసుకుని 
కాంపౌండ్ వాల్ పెట్టుకు ని దావతులు చేసుకునే 
ప్రయత్నం చేశారు. ఇది భరించలేని అల్లో జి 14 
రోజుల క్రితం మందు తాగి ఆత్మహత్య చేసుకున్నా-
రు. అల్లో జీ శవాన్ని ప్రభుత్వం సమాధానం చెప్పేం-
తవరకు తీయమని మూడు రోజులపాటు ఉంచిన 
స్పందించక పోగా.. ఏడుస్తున్న కుటుంబం మీద 
దౌర్జన్యం చేసి పోలీసులు కొట్టిన తీరు అత్యంత జుగు-
ప్చాకారంగా ఉంది. తెలంగాణ గడ్డమీద ఎక్కడైనా 
ఎకరం రెండు లక్షల రూపాయలకి వస్తుందా ? ఈ 
కుమ్మర గ్రామంలో కూడా 30 లక్షల రూపాయలు 
ఉంది. హైదరాబాదులో ఎకరం భూమి 100 కోట్లకు 
అమ్ముకుంటున్నామని ప్రచారం చేసుకుంటున్నా-
రు కదా.. మరి ఇక్కడ ఉన్న భూమి ధర ఎంతో మీకు 
అవగాహన లేదా? కొమ్మర గ్రామంలో జంగయ్య 
కుటుంబంలో చిచ్చుపెట్టి ఇద్దరు ప్రాణాలను బలి 
తీసుకున్నారు. ఇక్కడ ఉన్న ఎమ్మెల్యే ఈ గరీబోళ్ల 
పట్ల పట్టింపు లేదా ? జంగయ్య కుటుంబానికి సం-
బంధించిన ఒక్క ఎకరం కూడా ప్రాజెక్టులో పోలేదు 
కాబట్టి వారి భూమి వారికి తిరిగి ఇవ్వాలని డిమాండ్ 
చేస్తున్నాను. కోర్టు లో న్యాయపోరాటానికి భారతీయ 
జనతా పార్టీ తరఫున అండగా ఉంటాము.

ఇంత దుర్మార్గమైన ప్రభుత్వానికి మన వాడలలో 
అడుగుపెట్టే హక్కు ఉందా? మనం కట్టు  బానిసలం 
కాదు. మనభూమి గుంజుకునే హక్కు ఎవరిచ్చారు. 
దౌర్జన్యం చేసే అధికారం వారికి ఎవరు ఇచ్చారు. 
శవం మూడు రోజులు ఉన్న కలెక్టర్ రాలేదు, ఎమ్మా-
ర్వో రాలేదు, ఎమ్మెల్యే రారు. ఆ పార్టీ మనుషులు 
గుండాయిజం చేసి బెదిరించే ప్రయత్నం చేశారు 
తప్ప సానుభూతి తెలుపలేదు. ఎంత మానవుత్వా-
న్ని కోల్పోయారు. ఎంత ఖర్కూటకులు.. ప్రజలను 
ఎంత హింసిస్తున్నారో అర్థమవుతుంది. కాబట్టి 
ఇలాంటి నాయకులు మనకు అవసరమా? ఇలాంటి 
పార్టీ మనకు అవసరమా? ఇలాంటి ప్రభుత్వం 
మనకు అవసరమా ? ఇలాంటి దుర్మార్గమైన కేసీఆర్ 
మనకు అవసరమా ?  ఆలోచించాలని తెలంగాణ 
ప్రజలను నేను కోరుతున్నాను. కొమ్మెర విషయం 
ఈ గ్రామానికి పరిమితం కాదు తెలంగాణ ప్రజల 
కోర్టు లో దీన్ని పెడతాం అక్కడే తేల్చుకుంటాం. వీరు 
కడు బీదరికంలో ఉన్నారు. వారికి ప్రభుత్వఉద్యోగం 
ఇవ్వాలి. లేదంటే కేసీఆర్ మానవత్వం లేకుండా 
భూములు ఎలా లాక్కుంటున్నాడు. ఎలా జీవితా-
లతో చెలగాటమాడుతున్నాడో తెలంగాణ అంతా 
ప్రచారం చేస్తాం ప్రజల మద్ధతు కూడగడతాం. 
ఇలాంటి వారి ఉసురు తగిలి ఈ ప్రభుత్వం కూలి-
పోతుంది. ఇలాంటి ప్రభుత్వాన్ని ప్రజాక్షేత్రంలో 
ఎండగడతాం.

- జయభేరి, మహబూబ్ నగర్ : 

ముఖ్యమంత్రి కేసీఆర్ ఆయన తనయుడు కేటీఆర్ దేశ 
ప్రధానమంత్రి నరేంద్ర మోడీని మాట్లా డుతున్న మాటలు 
విని తెలంగాణ జాతి సిగ్గు తో తలదించుకుంటుంది. ఇదే 
కేసీఆర్ అసెంబ్లీ వేదికగా ప్రధాని అంటే ఒక వ్యక్తి కాదు 
వ్యవస్థ అని చెప్పారు. ప్రతిపక్ష పార్టీలు ప్రధాని గురించి 
చిన్నగా మాట్లా డినప్పుడు దేశ ప్రధాని గౌరవించుకోవా-
ల్సిన సంస్కారం మన మీద ఉంది అని చెప్పిన వ్యక్తి కేసీఆర్. 
కేంద్ర ప్రభుత్వం సహకారంతోనే ఈ ప్రాజెక్టులను నిర్మిం-
చుకోగలుగుతున్నామని అప్పట్లో  చెప్పిన వ్యక్తి కేసీఆర్. ఏ 
మొహం పెట్టుకొ ని ప్రధాని వస్తున్నారని మాట్లా డుతున్నా-
రంటే వీరికి సంస్కారం ఉందా?  లేదా?  తెలంగాణ ప్రజ-
లారా ఆలోచన చేయండి. కేంద్ర ప్రభుత్వ అండదండలు 
లేకుండా.. సహకారం లేకుండా.. ఈ రాష్ట్రంలో వందల 
కిలోమీటర్ల నేషనల్ హైవేస్ నిర్మించుకోగలమా ? స్వతం-
త్రం వచ్చినప్పటి నుంచి తెలంగాణ రాష్ట్రం ఏర్పడే వరకు 
2500 కిలోమీటర్ల నేషనల్ హైవేస్ రాష్ట్రంలో ఉంటే.. 
కేవలం ఐదారు సంవత్సరాల్లో నే 50 సంవత్సరాల రికార్డు  
బద్దలు కొట్టి మూడు వేల కిలోమీటర్ల రోడ్లు  వేసిన ఘనత 
నరేంద్ర మోడి ది నిజమా? కాదా? ఇది చెప్పింది కెసిఆర్ 
కాదా ? తెలంగాణ వచ్చేవరకు 74 వేల కోట్ల అప్పు ఉంటే 
ఎఫ్.ఆర్.బి.ఎం రుణాలు, గ్యారెంటీ రుణాల పేరుతో ఆరు 
లక్షల కోట్ల రూపాయలు రుణాలు అందించింది మోడీ ప్ర-
భుత్వం కాదా?  సమాధానం చెప్పాలి. ఈయన కడుతున్న 
ప్రాజెక్టులు, ఇస్తున్న సంక్షేమ పథకాలు, వేస్తున్న సోకులు, 
ఆడుతున్న డ్రామాలు ఇవన్నీ తీసుకొచ్చిన అప్పులతోనే.

దేశవ్యాప్తంగా నరేంద్ర మోడీ ప్రభుత్వం మూడున్నర కోట్ల 
ఇల్లు  కడితే.. 29 రాష్ట్రా ల ముఖ్యమంత్రులకు, ఉన్న ప్రధా-
నులకు రాని ఆలోచన నాకే వచ్చింది.. డబుల్ బెడ్ రూమ్ 
ఇల్లు  కట్టిస్తాను అని ప్రగల్బాలు పలికి, పది లక్షలు కట్టిస్తా-
నని రెండు లక్షల 91 వేలు మంజూరు చేసి.. 1,35,000 
ఇల్లు  కట్టి.. పంచింది కేవలం మాత్రం 35 వేలు మాత్రమే. 
ప్రపంచ దేశాల్లో  ఎక్కడ ఉన్నా నేను భారతీయుణ్ణి అని 
గల్లా  ఎగరేసుకొని చెప్పేలా చేసిన వారు మన  ప్రధాని 
నరేంద్ర మోడీ. భారతదేశాన్ని విశ్వ గురువుగా తీర్చిదిద్దా -
రు.  చంద్రయాన్ ప్రయోగము, g20 సదస్సు ద్వారా మన 
సత్తా చాటారు. ఎక్కడ స్కాం లేకుండా.. అపకీర్తి లేకుండా.. 
శభాష్ అనే విధంగా పాలన సాగిస్తున్నారు. దేశమంతా 
మెచ్చుకుంటున్న విధానం వీరి కళ్ళకు కనిపించడం లేదా? 
దేశమంతా మోడీ ని శభాష్ అంటుంటే.. మళ్ళీ రావాలని 
కోరుకుంటుంటే.. గుడ్డి ద్వేషంతో..  అసూయతో ఆయన 

కీర్తిని ఓర్చుకోలేక సంకుచిత భావంతో వీరు మాట్లా డు-
తున్న మాటలు తెలంగాణ ప్రజలందరూ గమనించాలి. 
ఈ గడ్డమీద ఏ వర్గం ప్రజలు, ఏ కులం ప్రజలు కూడా 
ఆయన్ను మంచి ముఖ్యమంత్రి.. ఇది మంచి ప్రభుత్వమ-
ని అనడం లేదు. తొమ్మిదిన్నర సంవత్సరాల కాలంలో 
ఈ రాష్ట్రంలో లక్షల కోట్ల విలువైన పేదల భూములను, 
దేవాలయ భూములను, ఎవాక్యుఎటెడ్ భూములను 
ధరణి తీసుకువచ్చి కబ్జా  కాలం తీసివేసి వేల వేల ఎకరాల 
భూములను వారి బంధుమిత్రులకు, బ్రోకర్లకు అప్పగించి 
అక్రమంగా డబ్బులు సంపాదించిన కుటుంబం కెసిఆర్ 
కుటుంబం. ఏం మొహం పెట్టుకొ ని వస్తావని మోడీ ని ఆ 
కుటుంబం అడుగుతున్నారు. పేదల భూములను లాక్కు-
న్నది మీరు. హైదరాబాద్ చుట్టూ  ఉన్న కలెక్టర్లకు టార్గెట్లు  
ఫిక్స్ చేసి డబ్బు వసూలు చేస్తున్నారు.  ఆ డబ్బు సంచులతో 
తెలంగాణలో ఎన్నికలు కొట్లా డాలని చూస్తున్నారు. డబ్బు 

పెట్టీ, మంద్యం పంచి నాయకులకు వెలకట్టి.. మళ్లీ గెలవా-
లని నీచమైన ప్రయత్నం చేస్తుంది మీరు. నరేంద్ర మోడీ 
చేసిన పనులు మాత్రమే చెప్తున్నారు. మీ బిడ్డను నన్ను 
ఆశీర్వదించండి అని అడుగుతున్నారు.  నరేంద్ర మోదీ, 
కేసీఆర్ ప్రభుత్వానికి నక్కకు నాగలోకానికి ఉన్నంత తేడా 
ఉంది. మీడియా చేతిలో పట్టుకొ ని హోల్డింగ్స్ లలో పేపర్ల-
లో టీవీలలో హోరెత్తిన అడ్వర్టైజ్మెంట్లతో.. గుజరాత్లో  మహా-
రాష్ట్రలో తెలంగాణ చెమట పైసలతో అడ్వటైజ్మెంట్స్ ఇచ్చు-
కొని చలామణి అవుతున్నారు. తెలంగాణ ప్రాంత ప్రజలు 
అన్ని విషయాలు అర్థం చేసుకుంటున్నారు. సందర్భం 
రాబోతుంది పదో తారీకు ఎన్నికల షెడ్యూల్ రాబోతుంది. 
నవంబర్లో  ఎన్నికల నోటిఫికేషన్ రాబోతుంది. ఆరిపోయే 
ముందు దీపం వెలిగినట్లు గా ప్రగల్భాలు పలుకుతున్నారు. 
డబుల్ బెడ్ రూమ్ రాదేమో.. సంక్షేమ పథకాలు రాదేమో.. 
అని భయానికి మీ పాట పాడుతున్నారు తప్ప ప్రజల 
గుండెల్లో  ప్రజల అంతరంగంలో కేసీఆర్ను కేసీఆర్ ప్రభు-
త్వాన్ని బొంద పెట్టా లని ఆరాటపడుతున్న విషయం మీకు 
తెలియదు. గురివింద నలుపు దానికి తెలియనట్లు గా..నీ 
కింద ఏం జరుగుతుందో నీకు తెలియట్లేదు. తెలంగాణ 
ప్రజలు గొప్పవారు మంచేందో చెడు ఏదో తర్కించుకునే-
వారు. మంచికి మాత్రమే ఆత్మగౌరవపావుట ఎగరేసేవా-
రు.  తెలంగాణ రాష్ట్రంలో నరేంద్ర మోడీ నాయకత్వంలో 
బిజెపి జెండా ఎగరవేయబోతున్నారు. అభివృద్ధి పనులకు 
శంకుస్థా పన చేయడానికి మోడీ మహబూబ్ నగర్ రా-
బోతున్నారు. పెద్ద ఎత్తున విజయవంతం చేయాలని.. ఏ 
ఇంటికి ఆ ఇల్లు  తరలిరావాలని కోరుతున్నాను.

రానున్న ఎన్నికల్లో  బీఆర్ఎస్ పార్టీదే అధికారం
	 సీఎం కేసీఆర్ నేతృత్వంలో మైనార్టీలు 
అన్ని రంగాల్లో  అభివృద్ధి

	 రాష్ట్ర  మైనార్టీ ఫైనాన్స్ కార్పొరేషన్ 
చైర్మన్ ఇంతియాజ్ ఇసాక్

	 మైనార్టీలకు అండగా నిలుస్తు న్న సీఎం 
కేసీఆర్

	 రాష్ట్ర  ఉర్దూ  అకాడమీ చైర్మన్ ముజీబ్
	 అన్ని వర్గా ల సంక్షేమమే ప్రభుత్వ 
ధ్యేయం 

	 ఎమ్మెల్యే గంపా గోవర్ధన్ 
	 కామారెడ్డిలో నిరుపేద మైనార్టీలకు 
ఉచిత కుట్టు మిషన్ల పంపిణీ

ఆత్మహత్య చేసుకున్న ఆల్లో జి 
కుటుంబాన్ని పరామర్శించిన ఈటల

డబ్బు.. మంద్యం పంచి నాయకులకు వెలకట్టి .. 
మళ్లీ గెలవాలని నీచమైన ప్రయత్నం

ఆ విఘ్నేశ్వరుడి కృప ఎల్లవేళలా 
ప్రజలందరి పై ఉండాలి

- జయభేరి, ఉప్పల్ :
ఉప్పల్ గణేష్ ఉత్సవ సమితి ఆధ్వర్యంలో అంగరంగ వైభవంగా స్వాగత వేదిక 
ఏర్పాట్లు . ఉప్పల్ గణేష్ ఉత్సవ సమితి వ్యవస్థా పక అధ్యక్షులు ఆకుల మహేందర్, 
అధ్యక్షులు కుడుముల ప్రదీప్ రెడ్డి, ఆధ్వర్యంలో ఉప్పల్ చౌరస్తాలో గణానాధుని 
నిమర్జనం సందర్భంగా ఏర్పాటు చేసిన స్వాగత వేదిక వద్ద అన్నదాన ప్రసాద 
వితరణ కార్యక్రమాన్ని చిల్కానగర్ డివిజన్ కార్పోరేటర్ బన్నాల గీత ప్రవీణ్ 
ముదిరాజ్, ఉప్పల్ ఎసిపి ఆకుల శ్రీనివాస్, సిఐ గోవిందరెడ్డి ముఖ్య అతిథులు-
గా విచ్చేసి ఘనంగా ప్రారంభించారు. ఈ సందర్భంగా కార్పొరేటర్ మాట్లా డు -
తూ… ఉప్పల్ గణేష్ ఉత్సవ సమితి ఆధ్వర్యంలో ప్రతి ఏడాది అన్నదాన కార్య-
క్రమం ఏర్పాటు చేయడం అభినందనీయమన్నారు. 11 రోజుల పవిత్ర పూజల 
అనంతరం నిమర్జనానికి బయలుదేరి గణనాధులకు అల్పాహారంతో పాటు మం-
చినీళ్ల వ్యవస్థ ఏర్పాటు చేయడం అభినందనీయమని అన్నారు. ఆ విఘ్నేశ్వరుడి 
కృప ఎల్లవేళలా ప్రజలందరి పైన ఉండాలని అన్నారు. కార్యక్రమంలో బిఆర్ఎస్  
సీనియర్ నాయకులు బన్నాల ప్రవీణ్ ముదిరాజ్, ప్రధాన కార్యదర్శి కోకొండ 
జగన్, ఎండి మహమూద్, బాణాల నారాయణరెడ్డి, రామాంజనేయులు, బాలు, 
శ్యామ్, ఉప్పల్ గణేష్ ఉత్సవ సమితి ప్రతినిధులు తదితరులు పాల్గొన్నా రు.

దివ్యాంగుల కాలనీలో 
బస్సు పాస్ క్యాంప్

- జయభేరి, ఘట్ కేసర్ :

మేడ్చల్ జిల్లా  పోచారం మున్సిపాలిటీ అన్నోజిగూడ దివ్యాంగుల కాలనీలో 
గురువారం అర్బన్ లోకల్ బాడీస్ ఫిజికల్లీ చాలెంజ్ పర్సన్స్ అసోసియేషన్ ఆధ్వ-
ర్యంలో దివ్యాంగుల కాలనీలోని మిషన్ భగీరథ వాటర్ ట్యాంకు వద్ద హైదరాబాద్ 
2 డిపో వారు బస్సు పాస్ క్యాంప్ నిర్వహించారు. ఈ బస్ పాస్ క్యాంపులో హై‌దరా-
బాద్ 2 డిపో అధికారి శివరాజు పాల్గొ ని  దరఖాస్తులు తీసుకున్నారు. ఈ సందర్భం -
గా ఆయన మాట్లా డుతూ.. ఇలాంటి అవకాశాన్ని సద్వినియోగం చేసుకోవాలని 
కోరారు.ఈ సందర్భంగా కాలనీలో బస్సు పాసులు అవసరమైన దివ్యాంగులకు 
ఇంతమంచి అవగాహన కల్పించిన అవకాశం కల్పించిన శివరాజుకి కాలనీ 
ప్రజలు కృతజ్ఞతలు తెలిపారు. ఈ కార్యక్రమంలో అర్బన్ లోకల్ బాడీస్ ఫిజికల్లీ 
ఛాలెంజ్డ్  పర్సన్స్ అసోసియేషన్ గౌరవ అధ్యక్షులు మొక్క ఉపేందర్, సభ్యులు 
దారోజు కవిత, రాజుగౌడ్, టి బూలక్ష్మీ, అంజయ్య,ఫరిదా సుల్తానా కాలనీ ప్రజలు 
తదితరులు పాల్గొ ని బస్సు పాస్ క్యాంప్ ని సద్వినియోగం చేసుకున్నారు.

మానసపుత్రిక తెలంగాణ 
రాష్ట్ర  ప్రభుత్వ ప్రతిష్టమక పథకం

- జయభేరి, ఘట్ కేసర్ :

ఘట్కేసర్ మున్సిపాలిటీ పరిధిలోని ఎంమ్మెల్యే క్యాంపు కార్యాలయంలో ము-
ఖ్యమంత్రి కెసిఆర్ మానసపుత్రిక తెలంగాణ రాష్ట్ర ప్రభుత్వ ప్రతిష్టమక పథకం 
కల్యాణ లక్ష్మి, షాదీ ముబారక్ చెక్కుల (1లక్ష116రూపాయల)పంపిణి కార్య-
క్రమంలో కార్మిక ఉపాధి కల్పన శాఖ మంత్రి చామకూర మల్లారెడ్డి  పాల్గొ నడం 
జరిగింది. ఘట్కేసర్ మున్సిపాలిటీ 20 చెక్కులు, పోచారం మున్సిపాలిటీ 17 
ఘట్కేసర్ మండలం 26 చెక్కులు మొత్తం 63 చెక్కులను లబ్ధిదారులకు అంద-
జేయడం జరిగింది. ఈ కార్యక్రమంలో జడ్పీ చైర్మన్ శరత్ చంద్ర రెడ్డి, మున్సిపా-
లిటీ చైర్మన్లు  పావని జంగయ్య యాదవ్, కొండల్ రెడ్డి, వైస్ చైర్మన్లు  మాధవరెడ్డి, 
రెడ్యానాయక్, కౌన్సిలర్లు , ఎంపీటీసీలు, సర్పంచ్లు , కో అప్షన్ సభ్యులు, నాయకులు 
తదితరులు పాల్గొన్నా రు.

- జయభేరి, మేడ్చల్ :

స్వచ్ఛత హి సేవా 2023,ఇండియన్ స్వచ్ఛత లీగ్ ఐఎస్ ఎల్ 2.0 లో 
భాగంగా మేడ్చల్ మున్సిపాలిటీ పరిధిలోని 23వ వార్డు లో కౌన్సిలర్ 
కౌడే మహేష్ కురుమ ఆధ్వర్యంలో స్వచ్ఛత కార్యక్రమాన్ని నిర్వహిం -
చడం జరిగింది.ఈ సందర్బంగా కౌన్సిలర్ కౌడే మహేష్ కురుమ 
మాట్లా డుతూ స్థా నిక ప్రజలతో  "స్వచ్ఛ భారత్ ఆరోగ్య భారత్" ప్రతిజ్ఞ 
చేయించి అనంతరం కౌన్సిలర్ కౌడే మహేష్ కురుమ మాట్లా డు-
తూ మన ఇంటిని ఇంటి పరిసరాలను ఏవిదంగా పరిశుభ్రంగా 
ఉంచుకుంటామో అదే విధంగా మేడ్చల్ పట్టణాన్ని,మున్సిపాలిటీని 
పరిశుభ్రంగా ఉంచడం మన అందరి భాద్యత అని అన్నారు.రోడ్ల 
పై ఎక్కడ పడితే అక్కడ చెత్త వేయరాదని,ఇంట్లో  పోగయ్యే చెత్తను 
తడి చెత్త,పొడి చెత్తగ వేరు చేసి ,డోర్ టూ డోర్ చెత్త సేకరించే ము-
నిసిపల్ వాహనాలకు చెత్తను అందించాలని తెలిపారు.పరిసరాల 
పరిశుభ్రతను పాటిస్తే వ్యాధులకు దూరంగా ఉండవచ్చని కౌన్సిలర్ 
కౌడే మహేష్ కురుమ సూచించారు. తదుపరి మహిళా మణులతో-
,మున్సిపల్ మహిళా సిబ్బందితో ముగ్గు ల ద్వారా స్వచ్చత యొక్క 
ఆవశ్యకతను ప్రజలకు తెలియజేసారు.ఈ కార్యక్రమంలో మునిసి -
పల్ ఇన్ చార్జ్ శానిటేషన్ ఇన్స్పెక్టర్,ఆర్ ఓ రాంచందర్,శానిటేషన్ 
ఇన్స్పెక్టర్ శంకర్,ఎన్విరాన్మెంటల్ ఇంజనీర్ జ్ఞా నేశ్వర్,మెప్మా సి 
ఓ నరేష్,వార్డు  ఆఫీసర్ పవన్,వార్డు  జవాన్ నర్సింగ్ రావు,మెప్మా 
ఆర్ఫీలు అనిత,బాలమణి,లోలాక్షి,స్వప్న మేడ్చల్ మున్సిపల్ సిబ్బంది 
23వ వార్డు  ప్రజలు,మేడ్చల్ పట్టణ పుర ప్రముఖులు,మహిళలు,యు -
వకులు తదితరులు పాల్గొన్నా రు.

స్వచ్ఛ భారత్ 
ఆరోగ్య భారత్

శుక్రవారం
29.09.2023

సెన్సేషనల్ డైరెక్టర్ పూరి జగన్నాధ్ రేసీ స్క్రీన్‌ప్లేలతో మాస్, 
యాక్షన్ ఎంటర్‌టైనర్‌లను రూపొందించడంలో దిట్ట. ఉస్తాద్ 
రామ్ పోతినేనితో ఆయన తెరకెక్కిస్తున్న చిత్రం 'డబుల్ ఇస్మార్ట్' 
మాస్, యాక్షన్ ని ఇష్టపడే ప్రేక్షకులకు సరికొత్త అనుభూతిని 
ఇస్తుంది. ఈ హై బడ్జెట్ ఎంటర్‌టైనర్ షూటింగ్ శరవేగంగా 
జరుగుతోంది. పూరి జగన్నాధ్ కు పుట్టినరోజు శుభాకాంక్షలు 
తెలుపుతూ, డబుల్ ఇస్మార్ట్ టీమ్ పవర్ ఫుల్ పోస్టర్‌ను విడుదల 
చేసింది. పోస్టర్‌లో దర్శకుడు, హీరో రామ్, విలన్ సంజయ్ 
దత్‌తో కలిసి చేతిలో డబుల్ బ్యారెల్ గన్‌లు పట్టుకు ని కనిపించా-
రు. ఇందులో రామ్, సంజయ్ దత్ ట్రెండీ దుస్తులు ధరించారు. 
పూరీ జగన్నాధ్‌ తన నటులను అత్యంత స్టైలిష్ అవతార్‌లలో 

ప్రజెంట్ చేస్తారు. రామ్, సంజయ్ దత్ ఇద్దరూ ఇక్కడ స్టైలిష్ బెస్ట్ 
గెటప్‌లలో కనిపిస్తున్నారు.రామ్, పూరీల డెడ్లీ కాంబినేషన్‌లో 
బ్లా క్‌బస్టర్ అయిన ఇస్మార్ట్ శంకర్‌కి సీక్వెల్ అయిన డబుల్ 
ఇస్మార్ట్ చిత్రాన్ని పూరి కనెక్ట్స్ బ్యానర్‌పై పూరి జగన్నాధ్, ఛార్మి 
కౌర్ నిర్మిస్తున్నారు.ఈ హై-వోల్టేజ్ యాక్షన్ ఎంటర్‌టైనర్ కోసం 
హాలీవుడ్ సినిమాటోగ్రాఫర్ జియాని జియానెల్లి పనిచేస్తున్నారు. 
సాంకేతికంగా అత్యున్నత ప్రమాణాలతో హై బడ్జెట్‌తో డబుల్‌ 
ఇస్మార్ట్‌ రూపొందుతోంది.డబుల్ ఇస్మార్ట్ మార్చి 8, 2024న 
మహా శివరాత్రికి తెలుగు, తమిళం, కన్నడ, మలయాళం, 
హిందీ భాషల్లో  విడుదల కానుంది.  తారాగణం: రామ్ పోతినేని, 
సంజయ్ దత్

గాడ్ ఆఫ్ మాసెస్ నందమూరి బాలకృష్ణ, సక్సెస్ ఫుల్ డైరెక్టర్ అనిల్ రావిపూడి 
కాంబినేషన్‌లో రూపొందుతున్న  యూనిక్ యాక్షన్ ఎంటర్‌టైనర్ 'భగవంత్ 
కేసరి' దసరా కానుకగా విడుదలకు సిద్ధమవుతోంది. ఇదీలావుండగా సినిమా 
షూటింగ్ పూర్తయింది. భగవంత కేసరి ప్రయాణం ఒక క్లిప్‌లో చూపించారు. 
పూజా కార్యక్రమం నుండి, నిర్మాణ పనులకు సంబంధించిన కీలకమైన వివరా-
లను వీడియోలో చూపించారు. ప్యాషినేట్ టీమ్ 8 నెలల పాటు తీవ్రంగా శ్రమిం -
చారు . 24 అద్భుతమైన ప్రదేశాలలో, 12 మాసివ్ సెట్లలో షూటింగ్ జరిగింది. 
బాలకృష్ణ కొన్ని పవర్ ప్యాక్డ్ డైలాగ్‌లు చెబుతున్నట్లు  కూడా వీడియోలో ఉంది. 
“కలిసి మాట్లా డతా అన్నా కదా, అంతలోనే మందిని పంపాలా... గ్రౌండ్ ఫ్లో ర్ 
బలిసిందా బే...” అంటూ గూండాలను హెచ్చరించారు. బాలకృష్ణ చెప్పిన చివరి 
డైలాగ్ “బ్రో... ఐ డోంట్ కేర్”  మొండి స్వభావాన్ని తెలియజేస్తుంది.అనిల్ 
రావిపూడి, బాలకృష్ణను మునుపెన్నడూ లేని క్యారెక్టర్‌లో ప్రెజెంట్ చేస్తున్నారు. 

గెటప్ కూడా పూర్తిగా కొత్తగా వుంది. సాల్ట్  అండ్ పెప్పర్ లుక్ లో బాలకృష్ణ 
కనిపిస్తారు. ఎస్ఎస్ థమన్ అద్భుతమైన స్కోర్ విజువల్స్ కు బలం చేకూర్చింది. 
ఇటీవలే గణేష్ చతుర్థి వేడుకల్లో  సంచలనంగా మారిన గణేష్ సాంగ్ తో ఈ 
సినిమా మ్యూజికల్ ప్రమోషన్ కార్యక్రమాలు ప్రారంభమయ్యాయి. ఆ పాటలో 
బాలకృష్ణ, శ్రీలీల కలిసి డ్యాన్స్ చేయడం కన్నుల పండువగా ఉంది.సాహు 
గారపాటి, హరీష్ పెద్ది ఈ చిత్రాన్ని నిర్మిస్తున్నారు, ఇందులో బాలకృష్ణ సరసన 
కాజల్ అగర్వాల్ కథానాయికగా నటిస్తోంది.  జాతీయ అవార్డు  విన్నర్ అర్జు న్ 
రాంపాల్ ఈ చిత్రంతో టాలీవుడ్‌లోకి అడుగుపెడుతున్నారు.ఈ చిత్రానికి 
సినిమాటోగ్రఫీ సి రామ్ ప్రసాద్, ఎడిటర్ తమ్మి రాజు, ప్రొడక్షన్ డిజైనర్ రాజీవ్. 
యాక్షన్‌ పార్ట్‌కి వి వెంకట్‌ కొరియోగ్రఫీ చేస్తున్నారు.భగవంత్ కేసరి అక్టో బర్ 
19న థియేటర్లలోకి రానుందని మేకర్స్ మరోసారి స్పష్టం చేశారు.
నటీనటులు: నందమూరి బాలకృష్ణ, అర్జు న్ రాంపాల్, కాజల్ అగర్వాల్, శ్రీలీల

యానిమల్’ టీజర్ విడుదల
రణబీర్ కపూర్, సందీప్ రెడ్డి వంగా క్రేజీ యాక్షనర్ ‘యానిమల్’ టీజర్‌పై భారీ 
అంచనాలు నెలకొన్నాయి. ప్రీ-టీజర్‌తో ఆశ్చర్యపరిచిన మేకర్స్, రణబీర్ కపూర్ పుట్టి -
నరోజు ప్రత్యేక సందర్భంలో ఈ సినిమా టీజర్‌ని విడుదల చేశారు. 2.26-నిమిషాల 
యాక్షన్ ప్యాక్డ్ వీడియో ఇంటెన్స్, హై-ఆక్టేన్ స్టంట్‌లు, పవర్ ఫుల్ డైలాగ్‌లు, అద్భుత-
మైన విజువల్స్, బ్రిలియంట్ స్కోర్, వండర్ ఫుల్ పెర్ఫార్మెన్స్ లతో అలరించింది.ఇది 
తండ్రీ కొడుకుల పాత్రల్లో  కనిపించిన అనిల్ కపూర్, రణబీర్ కపూర్ ల కథ. వారిమధ్య 
చాలా సంక్లిష్టమైన సంబంధం వున్నట్లు  అనిపిస్తుంది. బాబీ డియోల్ క్లిప్ చివరిలో విలన్ 
గా పరిచయమయ్యారు.  పిల్లల గురించి రణబీర్, రష్మిక మందన్నల మధ్య చర్చతో 
టీజర్ ప్రారంభమవుతుంది. ఆమె అతనిని ఏదైనా అడగవచ్చు, అతను నిజాయితీగా 
ఉంటాడు, కానీ తన తండ్రి గురించి ఎప్పుడూ మాట్లాడొ ద్దని చెప్తాడు. వీరి సంభాషణ 
జరుగుతున్నపుడు చూపించిన రక్తపాతం, కారు ఛేజింగ్‌లు, ఇంటెన్స్ ఎలిమెంట్స్ చాలా 
ఎక్సయిటింగా వున్నాయి. రా అండ్ రస్టిక్ యాక్షన్ సన్నివేశాలు సినిమా కోసం రణబీర్ 
పడ్డ కష్టాన్ని  చూపిస్తున్నాయి. యానిమల్‌ను భూషణ్ కుమార్ & క్రిషన్ కుమార్ టి-సిరీ-
స్, ప్రణయ్ రెడ్డి వంగా భద్రకాళి పిక్చర్స్ నిర్మించాయి. ఈ చిత్రం డిసెంబర్ 1న హిందీ, 
తెలుగు, తమిళం, కన్నడ, మలయాళం 5 భాషల్లో  విడుదల కానుంది.

భగవంత్ కేసరి
ఇంటెన్స్ జర్నీ

ఆ హీరో 
పెదవులు 
తాకగానే..! 
రవీనా టాండన్‌ పరిచయం అక్కర్లేని పేరు. టాలీవుడ్‌, బాలీవుడ్‌తో పాటు పలు 
భాషా చిత్రాల్లో నూ నటించి గుర్తింపు తెచ్చుకున్నది. అయితే, ఇటీవల ఓ ఇంట-
ర్వ్యూలో పాల్గొ న్న రవీనా టాండన్‌ గతంలో సినిమా షూటింగ్‌ సమయంలో 
తనకు ఎదురైన చేదు అనుభవాన్ని గుర్తు చేసుకున్నది. సినిమాల్లో  లిప్‌లాక్‌ 
సీన్లు  సాధారణమే. బాలీవుడ్‌ సినిమాల గురించి చెప్పనక్లర్లేదు. అయితే, రవీనా 
టాండన్‌ తనకు తానుగా నిబంధన పెట్టుకొ ని ముద్దు  సన్నివేశాలకు దూరంగా 
ఉన్నది. అయితే, సినిమాల్లో కి వచ్చిన తొలినాళ్లలో కాంటాక్ట్‌ లాంటివి ఏమీ 
లేవని, అయినా తాను ఎప్పుడూ ముద్దు  సీన్స్‌లో నటించలేదని రవీనా 
పేర్కొంది. ఆ సీన్స్‌ తనకు అసౌకర్యంగా ఉంటాయని చెప్పింది. ఇండస్ట్రీలోకి 
వచ్చిన తొలినాళ్లలో జరిగిన ఓ సంఘటన ఇప్పటికీ గుర్తుందని.. ఓ సన్నివేశంలో 
సహనటుడి పెదవులు పొరపాటున తన పెదవులకు తగిలాయని తెలిపింది. 
ఆ నటుడు కావాలని చేయలేదని.. అనుకోకుండానే జరిగిందని తెలిపింది. ఈ 
ఘటన తనకు అసౌకర్యంగా అనిపించిందని. వెంటనే రూమ్‌లోకి వెళ్లనని.. 
ఆ తర్వాత వికారంగా అనిపించి.. వాంతి అయ్యిందని.. నోటిని వందసార్లు  
కడుక్కుంటే బాగుండనిపించింది అంటూ తెలిపింది. అయితే, ఏ సినిమా 
షూటింగ్‌లో జరిగింది.. ఆ హీరో ఎవరూ అన్నది మాత్రం రవీనా చెప్పలేదు. ఆ 
తర్వాత హీరోకు సారీ చెప్పినట్లు  రవీనా వివరించింది. ఇదిలా ఉండగా.. రవీనా 
టాండర్‌ ప్రముఖ దర్శకుడు రవి టాండర్‌ తనయ. సినీమాల్లో కి వచ్చేందుకు 
చదువుకు గుడ్‌బై చెప్పింది. ‘1991’లో పథర్‌ కే ఫూల్‌ సినిమాతో సినిమాల్లో కి 
ఎంట్రీ ఇచ్చింది. 1993లో బాలకృష్ణ హీరోగా నటించిన ‘బంగారు బుల్లో డు’ 
చిత్రంతో టాలీవుడ్‌లోకి ఎంట్రీ ఇచ్చింది. రథసారథి, ఆకాశవీధిలో, పాండవులు 
పాండవులు తుమ్మెద చిత్రాల్లో  నటించింది. చివరగా కేజీఎఫ్‌-2లో రమికా సేన్‌గా 
నటించింది. 2023లో పద్మశ్రీని అందుకున్నది.

దర్శకుడు పూరీ కి పుట్టినరోజు శుభాకాంక్షలు తెలిపిన 

డబుల్ ఇస్మార్ ట్ టీమ్




